
Монгол Улсын Их Хурлын 2014 оны намрын ээлжит чуулганы Төрийн байгуулалтын байнгын хорооны 2015 оны 01 дүгээр сарын 13-ны өдөр /Мягмар гараг/-ийн хуралдааны гар тэмдэглэл

Улсын Их Хурлын гишүүн, Байнгын хорооны дарга А.Бакей ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс  16 гишүүн ирж,  84.2 хувийн ирцтэйгээр хуралдаан  10 цаг 00 минутад Төрийн ордны “Б” танхимд эхлэв. 

Чөлөөтэй:  О.Содбилэг, М.Батчимэг.


Өвчтэй: Н.Алтанхуяг

Нэг. Монгол Улсын 2015 оны Төсвийн тухай хуульд өөрчлөлт оруулах тухай Хүний хөгжил сангийн 2015 оны төсвийн тухай хуульд өөрчлөлт оруулах тухай, Нийгмийн даатгалын сангийн 2015 оны төсвийн тухай хуульд өөрчлөлт оруулах тухай хуулийн төслүүд /хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/.

Хэлэлцэж буй асуудалтай холбогдуулан Монгол Улсын Засгийн газрын гишүүн, Монгол Улсын Сангийн сайд Ж.Эрдэнэбат, Монгол Улсын Засгийн газрын Хэрэг эрхлэх газрын Тэргүүн дэд дарга Ш.Солонго, мөн газрын Зохион байгуулалтын газрын Санхүү хөрөнгө оруулалт үйлчилгээний хэлтсийн ерөнхий санхүүч Ж.Бямбасүрэн, Төрийн албаны зөвлөлийн дарга Б.Цогоо, Сонгуулийн ерөнхий хорооны дарга Ч.Содномцэрэн, мөн хорооны ажлын албаны дарга Д.Баяндүүрэн, Үндэсний аюулгүй байдлын зөвлөлийн нарийн бичгийн дарга Ц.Энхтүвшин, мөн зөвлөлийн ажлын албаны дарга О.Очиржав, Сангийн яамны Төрийн нарийн бичгийн дарга Х.Ганцогт, мөн яамны Төсвийн бодлого, төлөвлөлтийн газрын дарга Ж.Ганбат, Санхүүгийн бодлого, өрийн удирдлагын газрын дарга Б.Нямаа, Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд, Орон нутгийн хөгжлийн нэгдсэн сангийн хэлтсийн дарга М.Батгэрэл, Баялгийн сангийн удирдлагын хэлтсийн дарга Б.Төгөлдөр, Макро эдийн засгийн хэлтсийн дарга Г.Батхүрэл, Төсвийн хөрөнгө оруулалтын газрын мэргэжилтэн О.Бат-Эрдэнэ, Макро эдийн засгийн мэргэжилтэн Ж.Ганбаяр нар оролцов.

 Хуралдаанд Улсын Их Хурлын Төрийн байгуулалтын байнгын хорооны ажлын албаны  зөвлөх Ж.Бямбадулам, референт С.Энхцэцэг нар байлцав.

Хуулийн төсөлтэй холбогдуулан Улсын Их Хурлын гишүүн Д.Лүндээжанцан, Н.Энхболд нарын тавьсан асуултад Монгол Улсын Засгийн газрын Хэрэг эрхлэх газрын дарга С.Баярцогт, Сангийн яамны Төрийн нарийн бичгийн дарга Х.Ганцогт хариулж, тайлбар хийв. 

Улсын Их Хурлын гишүүн Су.Батболд, М.Энхболд, Д.Лүндээжанцан, Х.Тэмүүжин, Н.Батцэрэг нар санал хэлэв.

А.Бакей:  -Зарчмын зөрүүтэй саналуудаар санал хураалт явуулав.


1. Улсын Их Хурлын гишүүн Х.Тэмүүжингийн гаргасан, Улсын Их Хурлын даргын төсвийн гадаад тусламжийн орлого, зарлага тус бүрд 350 сая төгрөг тусгах гэсэн саналаар санал хураалт явуулав.


Зөвшөөрсөн 
 7


Татгалзсан

 8


Бүгд 


15


46.6 хувийн саналаар дэмжигдсэнгүй. 

Улсын Их Хурлын гишүүн Н.Батцэрэг Үндсэн хуулийн өдөр болж байгаатай холбогдуулаад зарим гишүүд шагнал авахтай давхцаж, зарчмын асуудал санал хураалгаад унасан учир дахин санал хураалгая гэсэн горимын санал гаргав.

2. Улсын Их Хурлын гишүүн Н.Батцэрэгийн гаргасан горимын саналаар санал хураалт явуулъя. 

Зөвшөөрсөн 
 13


Татгалзсан

 1


Бүгд 


 14


92.8 хувийн саналаар дэмжигдлээ. 

3. Улсын Их Хурлын гишүүн Х.Тэмүүжингийн гаргасан, Улсын Их Хурлын даргын төсвийн гадаад тусламжийн орлого, зарлага тус бүрд 350 сая төгрөг нэмж тусгах гэсэн саналаар санал хураалт явуулав.

Зөвшөөрсөн 
 12


Татгалзсан

  2


Бүгд 


 14


85.7 хувийн саналаар дэмжигдлээ. 

4. Улсын Их Хурлын гишүүн Н.Батцэрэгийн гаргасан, Монгол Улсын 2015 оны төсвийн тухай хуульд нэмэлт, өөрчлөлт оруулах тухай хуулийн 1 дүгээр хавсралтын 2 дахь хэсгийг доор дурдсанаар өөрчлөх:

а. 2.1.1 болон 2.1.2-ыг нэгтгэж төсвийн ерөнхийлөн захирагч түүний хэрэгжүүлэх хөтөлбөрийн хүрэх үр дүнгийн үзүүлэлтийг “хууль тогтоолын төсөлд хэлэлцэж батлах” гэж.

2015 оны зорилтот түвшинг “100-аас доошгүй ажлын өдөр хуралдаж хууль тогтоолын төсөл хэлэлцэж батлах.”

б. 2.1.3 болон 2.1.4-ийг нэгтгэж хэрэгжүүлэх хөтөлбөр, хөтөлбөрийн үр дүнгийн үзүүлэлтийг “хууль тогтоолын биелэлтийг хянан шалгах холбогдох тайлан мэдээ хийхийг сонсох” гэж, 2015 оны зорилтот түвшинг “10-аас доошгүй удаа хяналт шалгалт хийх 6-аас доошгүй удаа тайлан хэлэлцэх, 12-аас доошгүй удаа мэдээлэл сонсох” гэж өөрчлөх. 

в. 2.1.5-ын хэрэгжүүлэх хөтөлбөр хөтөлбөрийн үр дүнгийн үзүүлэлтийг “Улсын Их Хурлын үйл ажиллагаанд мэргэжил арга зүй техник зохион байгуулалтын туслалцаа үзүүлэх, ажиллах нөхцөлөөр хангах” гэж. 2015 оны зорилтот түвшинг “хуульд заасны дагуу хангагдсан байх” гэж өөрчлөх гэсэн саналаар санал хураалт явуулав.

Зөвшөөрсөн 
 10


Татгалзсан

 3


Бүгд 


 13


76.9 хувийн саналаар дэмжигдлээ. 


4. Улсын Их Хурлын гишүүн А.Бакейгийн гаргасан, Үндэсний аюулгүй байдлын зөвлөлийн нарийн бичгийн даргын урсгал зардлын багцад нэмж тусгагдсан 407.1 сая төгрөгийг хасаж, Монгол Улсын Ерөнхийлөгчийн Тамгын газрын даргын урсгал зардалд нэмж тусгах гэсэн саналаар санал хураалт явуулав.

Зөвшөөрсөн 
 4


Татгалзсан

 7


Бүгд 


 13


30.7 хувийн саналаар дэмжигдсэнгүй.

Байнгын хорооноос гарах санал, дүгнэлтийг, зарчмын зөрүүтэй саналын томьёоллын хамт Төсвийн байнгын хороонд Улсын Их Хурлын гишүүн С.Дэмбэрэл танилцуулахаар тогтов.

Уг асуудлыг 12 цаг  15 минутад хэлэлцэж дуусав. 

Хоёр. Төрийн албаны тухай хуульд өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай, Монгол Улсын яамны эрх зүйн байдлын тухай хуульд өөрчлөлт оруулах тухай, Монгол Улсын засаг захиргаа, нутаг дэвсгэрийн нэгж түүний удирдлагын тухай хуульд өөрчлөлт оруулах тухай, Төрийн хяналт шалгалтын тухай хуульд өөрчлөлт оруулах тухай хуулийн төслүүд /Засгийн газар 2014.12.30-ны өдөр 2015 оны төсвийн тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/.

Хэлэлцэж буй асуудалтай холбогдуулан Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга С.Баярцогт, Монгол Улсын Сангийн сайд Ж.Эрдэнэбат нар оролцов. 

 Хуралдаанд Улсын Их Хурлын Төрийн байгуулалтын байнгын хорооны ажлын албаны  зөвлөх Ж.Бямбадулам, референт С.Энхцэцэг нар байлцав.

Хуулийн төсөлтэй холбогдуулан Улсын Их Хурлын гишүүн Н.Энхболд, Су.Батболд нарын тавьсан асуултад Сангийн сайд Ж.Эрдэнэбат, Монгол Улсын Засгийн газрын Хэрэг эрхлэх газрын дарга С.Баярцогт хариулж, тайлбар хийв. 

Улсын Их Хурлын гишүүн Су.Батболд, Н.Батцэрэг нар санал хэлэв.

А.Бакей: -Гишүүдийн гаргасан зарчмын зөрүүтэй саналуудаар санал хураалт явуулав. 

1.Улсын Их Хурлын гишүүн Сундуйн Батболд, Н.Энхболд, А.Бакей нарын гаргасан, “ажилласан хугацаа, дундаж хэмжээ” гэдгийн дараа “ажилласан хугацаа болон олгох шалгуур нөхцөл тодорхойлсон журам” гэж нэмэх гэсэн саналаар санал хураалт явуулав. 

Зөвшөөрсөн 
 13


Татгалзсан

 0


Бүгд 


 13


100.0 хувийн саналаар дэмжигдлээ.

Байнгын хорооноос гарах санал, дүгнэлтийг, зарчмын зөрүүтэй саналын томьёоллын хамт Төсвийн байнгын хороонд хүргүүлж, Улсын Их Хурлын гишүүн Сундуйн Батболд танилцуулахаар тогтов.

2. Үндсэн цалингийн дунджаас нь тооцож, цалингийн хэмжээтэй тэнцэх гэсэн найруулгатайгаар санал хураалт явуулав.

Зөвшөөрсөн 
 11


Татгалзсан

 2


Бүгд 


 13


84.6 хувийн саналаар дэмжигдлээ.

Байнгын хорооноос гарах санал, дүгнэлтийг Төсвийн байнгын хороонд Улсын Их Хурлын гишүүн С.Дэмбэрэл танилцуулахаар тогтов. 

Уг асуудлыг 12 цаг  50 минутад хэлэлцэж дуусав. 

Гурав. Нийтийн сонсголын тухай хуулийн төсөл /Монгол Улсын Ерөнхийлөгч 2014.07.08-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын Хуулийн бодлогын зөвлөх Ч.Өнөрбаяр оролцов. 

 Хуралдаанд Улсын Их Хурлын Төрийн байгуулалтын байнгын хорооны ажлын албаны  зөвлөх Ж.Бямбадулам, референт С.Энхцэцэг нар байлцав.

Хуулийн төсөлтэй холбогдуулан Улсын Их Хурлын гишүүн Н.Энхболдын тавьсан асуултад  Монгол Улсын Ерөнхийлөгчийн Тамгын газрын Хуулийн бодлогын зөвлөх Ч.Өнөрбаяр хариулж, тайлбар хийв. 

Улсын Их Хурлын гишүүн С.Дэмбэрэл, Н.Батцэрэг Л.Цог нар үг хэлэв.

А.Бакей: -Нийтийн сонсголын тухай хуулийн төслийг чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжье.

Зөвшөөрсөн              9

Татгалзсан
             5


Бүгд

            14

64.3 хувийн саналаар дэмжигдлээ.

Байнгын хорооноос гарах санал, дүгнэлтийг чуулганы нэгдсэн хуралдаанд Улсын Их Хурлын Л.Цог танилцуулахаар тогтов.

Хуралдаан 13 цаг 15 минутад өндөрлөв.

Тэмдэглэлтэй танилцсан: 

ТӨРИЙН БАЙГУУЛАЛТЫН


БАЙНГЫН ХОРООНЫ ДАРГА



А.БАКЕЙ


Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






П.МЯДАГМАА

МОНГОЛ УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ  
ТӨРИЙН БАЙГУУЛАЛТЫН  БАЙНГЫН ХОРООНЫ 2015 ОНЫ 01 ДҮГЭЭР САРЫН 13-НЫ ӨДӨР /МЯГМАР ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

А.Бакей: -Эрхэм гишүүдийн өнөөдрийн амар амгаланг айлтгая. Мөн одоо Монгол Улсын Үндсэн хуулийн өдрийн баярын мэндийг дэвшүүлж хууль тогтоох ажиллагаанд эрхэм гишүүддээ амжилт хүсье. Байнгын хорооны гишүүдийн ирц бүрдсэн байна. Тийм учраас Төрийн байгуулалтын байнгын хорооны 2015 оны 1 дүгээр сарын 13-ны өдрийн хуралдаан нээснийг мэдэгдье. Өнөөдрийн хуралдаанаар хэлэлцэх асуудлыг танилцуулъя. 

1. Монгол Улсын 2015 оны Төсвийн тухай хуульд өөрчлөлт оруулах тухай Хүний хөгжил сангийн 2015 оны төсвийн тухай хуульд өөрчлөлт оруулах тухай, Нийгмийн даатгалын сангийн 2015 оны төсвийн тухай хуульд өөрчлөлт оруулах тухай хуулийн төслүүд /хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/.

2. Төрийн албаны тухай хуульд өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай, Монгол Улсын яамны эрх зүйн байдлын тухай хуульд өөрчлөлт оруулах тухай, Монгол Улсын засаг захиргаа, нутаг дэвсгэрийн нэгж түүний удирдлагын тухай хуульд өөрчлөлт оруулах тухай, Төрийн хяналт шалгалтын тухай хуульд өөрчлөлт оруулах тухай хуулийн төслүүд /Засгийн газар 2014.12.30-ны өдөр 2015 оны төсвийн тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/.

3. Нийтийн сонсголын тухай хуулийн төслийн хэлэлцэх эсэх асуудал байгаа. /Ерөнхийлөгчөөс өргөн мэдүүлсэн хуулийн төсөл байгаа.

Ингээд хэлэлцэх асуудалтай холбогдуулж өөр саналтай гишүүд байна уу. Байхгүй байна. Тэгвэл хэлэлцэх асуудалдаа оръё. 

Эхний асуудал.  Монгол Улсын 2015 оны Төсвийн тухай хуульд өөрчлөлт оруулах тухай Хүний хөгжил сангийн 2015 оны төсвийн тухай хуульд өөрчлөлт оруулах тухай, Нийгмийн даатгалын сангийн 2015 оны төсвийн тухай хуульд өөрчлөлт оруулах тухай хуулийн төслүүд /хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/. Эдгээр асуулттай холбогдуулж Байнгын хорооны хуралдаанд оролцож байгаа ажлын хэсгийн бүрэлдэхүүнийг танилцуулъя. 

Болдбаатар Улсын Их Хурлын Тамгын газрын Ерөнхий нарийн бичгийн дарга, Тэрбиш Улсын Их Хурлын Тамгын газрын ахлах эдийн засагч, Солонго Засгийн газрын Хэрэг эрхлэх газрын Тэргүүн дэд дарга, Бямбасүрэн Засгийн газрын Хэрэг эрхлэх газрын Зохион байгуулалтын газрын Санхүү хөрөнгө оруулалт үйлчилгээний хэлтсийн ерөнхий санхүүч, Цогоо Төрийн албаны зөвлөлийн дарга Содномцэрэн Сонгуулийн ерөнхий хорооны дарга, Баяндүүрэн Сонгуулийн ерөнхий хорооны ажлын албаны дарга, Энхтүвшин Үндэсний аюулгүй байдлын зөвлөлийн нарийн бичгийн дарга, Очиржав Үндэсний аюулгүй байдлын ажлын албаны дарга, Ганцогт Сангийн яамны Төрийн нарийн бичгийн дарга, Ганбат Төсвийн бодлого, төлөвлөлтийн газрын дарга, Доржсэмбэд нэгдсэн төсвийн бодлого, төлөвлөлтийн хэлтсийн дарга, Хуягцогт Төсвийн зарлагын хэлтсийн дарга, Батгэрэл Орон нутгийн хөгжлийн нэгдсэн сангийн хэлтсийн дарга, Г.Батгэрэл Сангийн яамны Макро эдийн  засгийн хэлтсийн дарга, Бат-Эрдэнэ төсвийн Хөрөнгө оруулалтын газрын мэргэжилтэн, Ганзориг төсвийн хөрөнгө оруулалтын газрын мэргэжилтэн, Ганбаяр Макро эдийн засгийн хэлтсийн мэргэжилтэн гэсэн ийм бүрэлдэхүүнтэй ажлын хэсэгт оролцож байгаа гэдгийг мэдэгдье. 

Ингээд төсөлтэй холбогдуулж Улсын Их Хурлын Тамгын газрын Төсвийн шинжилгээний хэлтсээс лавлах материал тараасан байгаа. Энэ Төрийн байгуулалтын байнгын хорооны ерөнхий чиг үүрэгт хамаарах төсвийн ерөнхийлөн захирагчдын төсвийн тодотголд хир зэрэг өөрчлөлт орсон бэ гэдэгтэй холбоотой мэдээлэл байгаа. Мөн одоо өнөөдрийн хуралдаанд Сангийн сайд Эрдэнэбат сайд бас Эрдэнэбат сайд бас оролцож байна. Ингээд төсөлтэй холбогдуулж саналтай гишүүд байна уу. Асуулт асуух гишүүд байвал нэрээ өгье.  Нэр авч байгаа асуултыг Лүндээжанцан гишүүнээр тасаллаа. Нямаагийн Энхболд гишүүнээр тасаллаа. Ерөнхий сайдыг шаардлагатай гэвэл байлгаж болно. Шаардлагатай юу. Уг нь бол Хэрэг эрхлэх газрын дарга байх ёстой тийм ээ. Баярцогт сайдыг бас урья. 

Ерөнхий сайд онцгой давхардсан ажил байхгүй бол дуудах хэрэгтэй байна. Ингээд Лүндээжанцан гишүүн асуултаа тавья. 

Д.Лүндээжанцан:  -Би энэ Төсвийн хуультай холбогдуулаад оруулж байгаа Төрийн албаны хуулинд өөрчлөлт оруулахыг бол жичид нь ярих уу. 

А.Бакей: -Хоёр дахь асуудал шүү дээ. 

Д.Лүндээжанцан: -Өө хоёр дахь асуудал тийм ээ. Тэгэхээр төсөвтэй холбогдуулж асуухад бол ер нь бол бид бүхэн чуулган дээр нэгдсэн хуралдаан дээр бол бүлгүүд дээр бол их олон зүйл яригдсан. Өнөөдөр би энэ шинжлэх ухаантай холбоотой зарим зүйлийг ярих гээд байгаа юм. Ингээд одоо ерөнхий дүнгээрээ 10 хувиар цомхотгол ингээд явагдаж байна. Үүний хажуугаар шинжлэх ухаанд бүтцийн өөрчлөлт хийж байгаа гэдэг юм уу янз бүрийн санг нольлох барих гээд ингээд явж байна. Олон улсын Монгол судлалын холбоо гэж байгууллага байна л даа. Энэ бол дэлхийн хэмжээний байгууллага. Монгол судлалыг дэлхийд ялж байгаа Монгол судлалыг зохицуулж байгаа газар. Харахад бол том нэртэй үнэн хэрэг дээрээ бол тэрний төсөв 30, 40 сая төгрөг л байж байгаа шүү дээ. Энийг л хасчихаад тэгээд их хэмжээний хэмнэлт гаргалаа гээд ингээд яриад байж болох уу гэж. 

Тэгээд одоо Монгол судлалын дэлхийн холбоо одоо олон улсын Монгол судлалын холбоо үйл ажиллагаагаа Улаанбаатарт биш хаана явуулах вэ. Санктпетербургт явуулах уу. Лондонд явуулах уу, Нью-Йоркт явуулах уу, Бээжинд явуулах уу, Хөх хотод явуулах уу, Улаан-Үүдэд явуулах уу гээд энэ том улс төрийн асуудал. Би зүгээр нэг юманд жишээ хэлье. Тэгэхээр үзэгний үзүүр юм уу тэр компьютерын программаар асуудлыг ингээд шийдэж байхдаа манай энэ холбогдох тооцоо судалгаа хийдэг хүмүүс түүний цаана уг шалтгаан, учир холбогдлыг бол бодох ёстой юм гэж. Би нөгөө энэ Нийгмийн бодлогын хороонд хамаагүй ч гэсэн манай Төрийн байгуулалттай холбоотой асуудал. Жишээ нь Хууль зүйн хүрээлэн гэж байгууллага байна. Хууль тогтоомжийн шинжлэх ухааны үндэслэлийг сайжруулна гэж яриад л  байдаг. 

Эхлээд бол их аль ч улс орон бол энэ хууль зүй судлал, хууль зүйн шинжлэх ухаандаа бол бас л их ач холбогдол өгдөг. Манайх бол үндсэндээ байхгүй газар. Тэгээд бас нэг юм байгуулаад бас нэг ядахдаа тийм практик империк хууль зүйн судлалыг хөгжүүлэх гээд аминдаа бас оролдлого хийгээд сүүлийн жилүүдэд явж байна. Тэрний төсвийг ингээд тэглэсэн байгаа юм. Тэр одоо яаж орлого олох юм бол би тэрийг мэдмээр байна. Ер нь шинжлэх ухаанаар оролдвол тэгээд цаашдаа байдал хүндэрнэ шүү дээ. Энэ шинжлэх ухаан Монголын энэ ард түмний аж амьдралд ноцтой нөлөөлөөд тэгээд Монголын хөгжил дэвшилд саад болоод ийм дарамт болсон ийм бэлгийг үзэхгүй байгаа юм. Өөрөөр хэлбэл шинжлэх ухаанд зарцуулж байгаа Улсын ДНБ-ий хэдэн хувиар билээ хуулинд байгаа юм л даа. 5 хувь билүү 2 хувь. За тэгээд 2 байтугай ноль хэдэн хувьтай байх шиг байгаа юм. 

Энэ 20 их наяд гэхэд шинжлэх ухаанд зарцуулж байгаа нь 20 тэрбум байгаа юм уу даа, үгүй юм уу. Тэгэхээр энэ байна шүү дээ. Тэр бид нарын төсвийн задаргаануудыг аваад үзэхэд бол өчүүхэн ялих зүйл. Тэгэхдээ шинжлэх ухаан гэдэг чинь асар том нийгмийн тэргүүлэх чиглэл болсон тулгуур салбар байхгүй юу. Боловсрол, эрүүл мэнд шинжлэх ухаан, соёл гээд. Энэ хэдэн том …/минут дуусав/. 

А.Бакей: -За нэг минут. 

Д.Лүндээжанцан: -Гэтэл одоо байна шүү дээ. Энэ 16 онд зөвхөн гадаад томилолтоо л багасгачих. Ийм мундаг айлчлалууд нүсэр олон хүн онгоц онгоцоор явдаг айлчлалууд л багтаж байгаа. Тэгэхэд тэрэнд зарцуулж байгаа мөнгийг та нар гаргаад ир. Энэ томчуудын айлчлалын мөнгийг л гаргаад ир. Тэрнээс биш тэрүүгээр байна шүү дээ. Хэчнээн тэр Мөнгө орж ирдэг сангуудыг ажиллуулж болно. Тэгээд тэр сангаар чинь дамжаад үйл ажиллагаанууд явагдаж мөнгө олдог байхгүй юу. Тэгэхээр битон дотор чинь юу байгаа юм гэдэг шиг Шилэн дансны хууль хэрэгжээд эхэллээ. Хэн дээр хэдэн төгрөг байсан юм. Урд нь яаж зарцуулагдаж байсан юм бэ. Бүр тоймгүй толгойд багтамгүй аягүй бол 5, 6 тэрбум төгрөгүүд гадаад арга хэмжээнд тавигдсан байхад. Энэ том том янз бүрийн машинуудыг больчих. Өөрөөр хэлбэл Гантөмөр ярьдаг байсан болчихож. 

А.Бакей: -За энэ сая Лүндээжанцан гишүүн бол Монгол судлалын төв Хууль зүйн хүрээлэн энэ шинжлэх ухааны байгууллагуудыг зардал төсөв хэмнэх үүднээс бас бүтцийн өөрчлөлт хийж байгаа нь төрийн байгууламжийн талаас хир оновчтой юм бэ гэдэг чиглэлээр ийм асуулт тавилаа. Энийг бол мэдээж Нийгмийн бодлого, боловсрол, соёл, шинжлэх ухааны байнгын хороон дээр илүү яригдах байх. Төрийн байгууламж талаасаа энэ асуултад хариулт өгөх хэрэгтэй болох байх. Эхлээд Баярцогт сайд хариулах уу. Дараа нь Төрийн нарийн бичгийн дарга Сангийн яамны. 

С.Баярцогт: -Лүндээжанцан гишүүний асуултад хариулъя. Энэ дээр ижил төрлийн үйл ажиллагаа явуулдаг хүрээлэнгүүдийг бол нэгтгэж байгаа. Тэрнээс бол татан буулгаж байгаа юм уу үйл ажиллагааг нь зогсоож байгаа ийм зүйлүүд бол байхгүй. Тодорхой сан болон ажлын албатай үндэсний хороонуудыг бол үндэсний хороо болон санг нь яг тухайн чиглэлийн үйл ажиллагаа явуулдаг яамдуудад бол шилжүүлж байгаа. Тийм учраас сангуудын үйл ажиллагаа бол хэвийн явагдана. Тэгээд ийм төрлийн зохицуулалтууд хийсэн байгаа. Таны гаргаж байгаа саналын дагуу бол бид нар бас урсгал зардал дээр гадаад арга хэмжээний зардал энэ нөгөө төрийн үйлчилгээнд явж байгаа албан тушаалтнуудад явж байгаа унааны багтаамж энэ тэрийг бол эргэж тооцож үзнэ. Угаасаа өнгөрсөн онд Улсын Их Хурлын чуулганаар 2014 оны төсвийн гүйцэтгэлийг хэлэлцэж байгаад аудитын дүгнэлтээр нэг 220 машиныг заавал унах ёсгүй албан тушаалтнууд унаж байна гэсэн ийм дүгнэлтүүд гарсан. Энэнтэй холбогдуулаад төрийн өмчийн хороо холбогдох байгууллагууд нь бас дүгнэлтүүдээ хийсэн. Тэгээд энэ байдлыг бол эргээд Улсын Их Хуралд мэдээлнэ. Баярлалаа. 

А.Бакей: -Сангийн яамны Төрийн нарийн бичгийн дарга Ганцогт дарга нэмж хариулъя. 

Х.Ганцогт: -Лүндээжанцан гишүүний асуултад хариулъя. Монгол судлалын олон улсын холбооны нарийн бичгийн даргын газар гээд 4 орон тоотой үйл ажиллагаа явуулж байсан газар байсан. Энэ газрыг нэг чиглэлийн үйл ажиллагаа явуулдаг бусад хүрээлэнгүүдтэй нэгтэн уялдаа холбоог нь сайжруулах зорилгоор бол Монгол судлалын сан, Хэл судлалын хүрээлэн, Нарийн бичгийн газар гурвыг нэгтгэж зохион байгуулсан байгаа. Үүнтэй холбоотойгоор 4 хүний орон тооны асуудал хөндөгдсөн. Гэхдээ энэ судлалын олон улсын нарийн бичгийн даргын газрын явуулж байсан үйл ажиллагаа тэр чигээрээ зогссон гэж ойлгож болохгүй ээ. Нэгтгэн зохион байгуулалтад орж байгаа гэж ойлгож байгаа. 

А.Бакей: -Нямаагийн Энхболд гишүүн асуулт асууя. Та саналаа хэлнэ дараа нь асуулт явж байгаа. 

Н.Энхболд: -Манай Байнгын хороогоор ордог асуудал нь ордог байгууллагуудын захиргааны зардал бусад одоо яам тусгай газар, захиргааны байгууллагуудын зардалтай адилхан хэмнэгдэж байгаа юу. Хэдэн хувиар хэмнэгдэж байгаа вэ. Жишээ нь одоо Их Хурлын Тамгын газар, Ерөнхийлөгчийн Тамгын газар, Хэрэг эрхлэх газар яг энэ Байнгын хороогоор орж ярьдаг байгууллагуудын захиргааны зардал. Хэмнэгдсэн бол ямар хувиар хэмнэгдэв, хэмнэгдээгүй бол улс орон даяар ийм хямрал хүндрэл гээд яригдаж байх үед энэ хэмнэгдэхгүй байгаа шалтгаан юу вэ. Өнөөдөр бид нар Байнгын хороогоор зөвхөн өөрсдийнхөө холбогдолтой байгууллагуудын юмыг л ярих ёстой шүү дээ. Байгууллага болгоноо надад хэлж өгмөөр байна. Өмнөх онд төсөв нь ямар байсан юм бэ. Одоо ямар байгаа юм бэ. 

Хоёрдугаарт нөгөө нэг АСЕАМ хурлын холбогдолтой зардал чирэгдэл маань юу болж байгаа вэ. Тэр хурлаа ер нь хийж чадах нь уу үгүй юу. 2015 онд л юм хийхгүй бол 16 онд тэрийг хийнэ гэж хэцүү шүү дээ. Нөхцөл бололцоонуудаа юмыг яаж мэдэх вэ гээд судалж үзсэн тал байна уу, Засгийн газрын зүгээс тэр чинь одоо их олон орны төлөөлөгчид ихээхэн тийм анхаарал шаарддаг зардал чирэгдэл нөхцөл шаарддаг хүмүүс ирдэг тийм нүсэр том хурал болно шүү  дээ. Ерөнхийлөгч очоод урьсан байдаг. 2015 онд яг юу хийгдэхээр байдаг вэ. 2015 онд яг юу хийгдэхээр байгаа вэ. Манай дээр яригдах ёстой асуудлуудын нэг гэж бодож байна. Юу ч тусаагүй бол 16 онд тэр хурлыг хийх тухай бодлоо бараг орхих хэрэгтэй. Нүдний булай болно шүү дээ. Би тэгж бодоод бас тэр одоо байгаа нөхцөл маань ямар юм болоо судалж үзсэн үү гэж давхар асуугаад байгаа юм. Ийм хоёр зүйл байна. 

А.Бакей: -Төрийн байгуулалтын байнгын хорооны эрхлэх чиг үүрэгт хамаарах төсвийн ерөнхийлөн захирагч нарын төсөв 2015 оны төсвийн тодотголоор 2013 оны гүйцэтгэлтэй харьцуулахад хэдэн хувиар буурсан байна. 2014 оны төсвөөс хэдэн хувиар буурсан байна. 2015 оны батлагдсан төсвөөс хэчнээн хувиар буурсан байна гэдэг лавлагааг эрхэм гишүүдэд бол Улсын Их Хурлын Тамгын газрын Төсвийн шинжилгээний хэлтсээс гаргуулж тараасан байгаа. Шаардлагатай гэвэл энэ хуралд орж ирэхээр нь тайлбар хэлүүлье. Тэр АСЕАМ-ын холбогдолтой. Энэ Сангийн яамныхан бас тоо хэлчихье. Энэ дээр Төрийн нарийн бичгийн дарга хариулах уу. 

Х.Ганцогт: -Энхболд гишүүний асуултад хариулъя. АСЕАМ-ын хурал зохион байгуулахтай холбоотойгоор гадаад хэргийн яамны урсгал зардал дээр 5 тэрбум төгрөг батлагдсан байсныг төсвийн тодотголоор урсгал зардал дээр 2.5, хөрөнгө оруулалт дээр 2.5 тэрбум байхаар өөрчилж оруулж ирсэн байгаа. Нийт дүнд бол өөрчлөлт ороогүй. Гадаад хэргийн яамны хүсэлтээр хагас зардлын хөрөнгө оруулалтын шинж чанартай зардал дээр тавих шаардлагатай байна гэдэг үүднээс урсгал болон хөрөнгө оруулалт гэж 2 хувааж тавьсан байгаа. 

А.Бакей: -Ерөнхийлөгчийн Тамгын газар, Их Хурлын Тамгын газар, Засгийн газрын Хэрэг эрхлэх газар гээд төрийн байгуулалтын байнгын хорооны чиг үүрэгт хамаарах Төсвийн ерөнхийлөн захирагчдын төсөв тодотголоор хир зэрэг буурч орсон бэ гэдгийг хариулъя даа. 

О.Хуягцогт: -Төсвийн зарлагын хэлтсийн дарга Хуягцогт. Ерөнхийлөгчийн Тамгын газрын даргын төсвийн багц бол 472.9 сая төгрөгөөр буурсан. Энэ нь бол үндэсний хөгжлийн хүрээлэнг Үндэсний аюулгүй байдлын зөвлөлийн нарийн бичгийн даргын багц дахь стратеги судалгааны хүрээлэн уруу нэгтгэн зохион байгуулахтай холбоотойгоор шилжсэн зардал байгаа. Их Хурлын Тамгын газар дээр бол зардал буураагүй. Засгийн газрын Хэрэг эрхлэх газрын даргын багц дээр бол нийтдээ 3.5 тэрбум төгрөгөөр зардал буурсан. Энэ нь бол гол нөлөөлөл нь бол удирдлагын академийг аж ахуйн тооцоонд шилжүүлэхээр, боомтын нэгдсэн захиргааг бол татан буулгаж чиг үүргийг нь гааль бусад хилийн боомт дээр үйл ажиллагаа явуулдаг төрийн байгууллагууд уруу шилжсэнтэй холбоотойгоор зардал буурсан байгаа. Бусад байгууллагын хувьд бол зардал буураагүй байгаа. 

А.Бакей: -Тодруулъя. Нямаагийн Энхболд гишүүн. 

Н.Энхболд: -Тэр хурлын зохион байгуулалттай холбоотой зардлыг хоёр хуваасан байна гэж байна. Урсгал зардал гээд, тийм их урсгал зардал гарахаар юм юу байгаа юм болоо. Уг нь  одоо бид нар гол нь хөрөнгө оруулалт дээрээ холбоотой  байр савтай холбоотой юм л байх шиг яригдаж ойлгогдож байсан. Задаргаа байна уу. Зүгээр багцаагаар ер нь хэрэг болох байх гээд хуваагаад тавьсан юм уу. 

А.Бакей: -За хариу хэлье. 

Х.Ганцогт: -2015 оны төсөв хэлэлцэж байх үед бол Их Хурал дээрээс 5 тэрбум төгрөгийг бол анх АСЕАМ-ын хуралд зориулж бол нэмэгдэж байсан. Сая 15 оны төсвийн тодотгол хэлэлцэж байх үед бол Гадаад хэргийн яамнаас 5 тэрбум урсгал зардал шаардлагагүй юм байна. 2.5 нь хөрөнгө оруулалтын шаардлагатай гэдэг үүднээс бол хоёр хувааж тавьсан. 2.5-ын урсгал зардлын задаргааг бол гадаад хэргийн яам бол өгөөгүй байгаа. 

А.Бакей: -Ерөнхий нарийн задаргаа бол байхгүй байгаа юм байна тийм ээ. Ингээд гишүүд асуулт асууж хариулт авлаа. Одоо санал гаргах гишүүд байвал саналынхаа үндэслэлийг тайлбарлаж үг хэлж болно. Саналтай гишүүд байна уу. Тэмүүжин гишүүнээр саналыг тасаллаа. Батцэрэг гишүүн. Сундуйн Батболд гишүүн саналаа хэлье. 

Сундуйн Батболд: -Энэ Удирдлагын академийг өөрийн тооцоон дээр юун дээр ажиллуулна гэж аж ахуйн тооцоон дээр. Би энэ манай одоо энэ төрийн байгууллагууд Засгийн газраас Монгол төрийг сулруулах юмыг л маш эрчимтэй хийх юм. Би одоо бүр хардах юм. Цаанаасаа элдэв гаднын нөлөөтэй энэ чинь одоо ингээд бүр Монгол төр улам сул байгаасай хүчгүй байгаасай гэж боддог юм биш биз дээ. Монгол төрд ажиллаж байгаа улсууд нь муу муухай харагдаж байгаа бол би Монгол төр бат бөх хүчтэй байгаасай л гэж боддог юм шүү дээ. Тэгээд бүр ингээд жилээс жилд юмгүй болгоод өмчгүй байх ёстой л гэнэ. Байргүй байх ёстой л гэнэ. Унаагүй байх ёстой л гэнэ, сургуульгүй байх ёстой л гэнэ. Аль ч улсын төр гэдэг юм чинь бас нэг орох оронтой, унах унаатай л баймаар юм. Энд чинь энд байгаа хэдэн хүнээр Монгол төр Монгол Улс мөхөөд самраад алга болохгүй юм байгаа биз дээ. 

Тэгээд би энэ Удирдлагын академийн тухай ярих гэсэн юм. Энэ дэлхийн аль ч улс оронд төрийн албаны ажилтнуудаа тасралтгүй сургаж байдаг сургалт байдаг. Тэгээд энэ удирдлагын академ гээд энэ сургуулийг түрүүчийн Засгийн газрын агентлаг байсныг нь болиулчихсан. Одоо бол ингээд төсвөөс нэг ч төгрөг өгөхгүй юм байна л даа. Хувийн нэг сургуультай адилхан. Тэр битгий хэл халаалтын зардал, тогтмол зардлыг нь ч өгөхгүй юм билээ. Гэтэл та нар хувийн сургуулиудад их дээд сургууль юм уу, хувийн дунд сургууль, хувийн цэцэрлэгт өчнөөн төлбөр аваад байхад нь дээр нь тогтмол зардлыг нь өгөөд байгаа шүү дээ. Тэгээд энэ олон мянган төрийн албан хаагчдаа хэн бэлдэх юм бэ. Эсвэл тэрийг тэр зах зээл дээр гараад хэн дуртай мөнгө өгсөн нь явдаг тийм хэлбэр уруу оруулчихаа ч. Энэ төрийн албан хаагчдаа хэн бэлдэх юм бэ. 

Төрийн бодлого гэж байдаг бол тэр хар хайрцгийн бодлого, төрийн албан хаагчийнхаа бодлогыг нэг сургуулиар дамжуулаад явуулж болно шүү дээ. Будаач будаач гэхээр сахлаа будав гэхчээр бүх л юмыг л хасна танана гээд дайраад байдаг. Хасаж танасан юм чинь тэгээд зөв байгаа юм уу. Зөв биш байгаа шүү дээ. Чуулган дээр гишүүд шүүмжлээд л байгаа шүү дээ. Зүгээр л нэг ийм шоуны маягийн хасалт таналт хийгээд байдаг. Яг цаад талдаа үнэхээр хэрэгтэй хасалт таналтаа хийхгүй байгаа. Жишээлбэл саяны тэр Лүндээжанцан гишүүний хэлээд байгаа Монгол судлал гээд. Тэгээд Монгол судлалыг мөхөөж хаячихаад бид нар энэ цөөхөн үндэстэн энэ жижигхэн улс орон тэгээд яах гээд байгаа юм бэ. Тэндээсээ 40 хөн сая төгрөг хэмнэчихээд. Тэр 40 сая төгрөг чинь үнэхээр нэг хүний гадаад айлчлалын зардал шүү дээ. 

Ийм гачин юм хийчихээд энэ нь тэгээд сайн сайхан болох гэж байгаа, гоё болох гэж байгаа бид нар хэмнэх гэж байгаа мундаг болох гэж байгаа гэж яриад байж болохгүй шүү дээ. Тийм ухаангүй юм хийж болохгүй шүү дээ. Манай энэ Хэрэг эрхлэх газар Сангийн яам жоохон юм бодооч. Ийм байдлаар хандаж байгаа байдалд би гайхаж байна. Би тэгээд энэ Монгол төрийн албан хаагчдаа сургахаа болиод тэрийг нь хувийн нэг сургуульд ч юм уу хэн хамаагүй хүн төлбөр төлөөд сургадаг тэр сургуульд өгчихөөд тэгээд Монгол төрийн бодлого явна гэдэгт бол эргэлзэж байна. Би энэ төрийн мэдэлд байж байж харин бүр бизнесийн чиглэлээр сургалт явуулдаггүй зөвхөн төрийн захиалгаар төрийн албан хаагчдаа сургаж байх хэрэгтэй шүү дээ. Тэгээд төрийн албаны хууль гэж юмыг байхгүй болгоод самраад хаячихсан. 

Яг 90 оны 90 оны дундуур байж байсан хэн нэгэн хүн төрийн албанд хүнээ шахдаг тэр тогтолцоо уруу орчихлоо шүү дээ. Хууль нь байсаар байтал. Хэн нэгэн хүн уруу утастаж яам нь мэргэжилтэн авдаг. Хэн нэгэн хүн уруу утастаж хэлтсийн дарга болдог ийм л болчихлоо шүү дээ. Тэгээд энэ чинь зөв юм уу, энэ чинь тэгээд шинэчлэл юм уу. Тэгээд ингээд явах юм уу. Бид нар 20 жилийн өмнөх юмаа устгачхаад ингээд явах юм уу. Энийг бодооч ээ. Жоохон бодож байж наад цаасан дээрээ юмаа буулгаж байгаач. Бүр гайхаж байна. Энэ дээр манай Төрийн байгуулалтын байнгын хороо анхаарлаа хандуулаач. Энэ Монгол төр чинь байхгүй боллоо шүү дээ. Гудамжнаас орилж наадахаа байхгүй болго гэдэг, дотор талаас нь байхгүй болго гэдэг. Бүр гадна улс орнуудын зүгээс байхгүй болго гэдэг. Ингэсээр байгаад Монгол төр чинь байхгүй боллоо шүү дээ. Ямар бодлого хэний нөлөөллөөр яваад байгаа юм бэ би гайхаад байна. 

Өнөөдөр энэ ордон дотор байгаа хэдхэн хүн энэ Монгол төр биш шүү. Энэ хэдэн мянган жил байх ёстой юм шүү. Дэлхийн улс орнууд энийг чинь байлгаад ирсэн юм. Байх ёстой юм. Гэтэл хаанаас ч хамаагүй энэ байшингүй болгох ёстой түрээсийн байранд суух ёстой гээд Ерөнхийлөгч нь хэлдэг. Засгийн газар нь болохоор төрийн албаны мэргэжил …/минут дуусав/.

А.Бакей: -Санал байгаа юм үг хэлэхдээ тайлбар хэлье. Асуулт хариулт бол дууссан байгаа. Миеэгомбын Энхболд гишүүн. 

М.Энхболд: -Би Энэ 2015 оны төсвийн тодотголыг бол их хариуцлагатай тодотгол байх ёстой гэж бодсон юм. 2016 онд бол ингээд бүх шатны сонгууль явагдана. Сонгуулийн бүрэн эрхийн хугацаа дуусна. Энэ 4 жилийн дотор Монголын төр засаг ард түмэнд амласан зүйлийнхээ юуг нь хийв, юуг нь хийсэнгүй гэдэг дүнгээ тавиулах ийм жил болно. Сонгуулийн өмнөх жилийн төсөв гэдэг бол их хариуцлагатай энэ Засгийн газрын нүүр толь болсон, Засгийн газар ямар Засгийн газар юм бэ гэдгээ ард түмэндээ харуулах ийм л одоо төсөв зураг цаас байх ёстой гэж бодож байгаа юм. Гэтэл оруулж ирж байгаа төсвийн тодотгол маань бол шинжлэх ухаандаа их халтай иргэдийн халамж үйлчилгээндээ халтай нэг иймэрхүү эдийн засаг нь бол бас өөдөө өгсөх ийм шинж байдал ажиглагдахгүй. Тэгээд ерөөсөө ярьдаг юм нь бол тэр хоёр хувиас хэтрүүлэхгүй байх вэ. Яаж энэ өрийн босгыг нэмэгдүүлэх вэ гэсэн өмнөх Засгийн газрын ярьж байсан аар саархан асуудал дээр гол анхаарлаа төвлөрүүлсэн ийм төсвийн тодотгол болжээ. 

Би сая Ерөнхий сайдыг оруулж ирээч ээ гэж хэлээд байгаа нь бол энэ Засгийн газрынхаа гол бодлогыг Ерөнхий сайд өөрөө тодорхойлох ёстой шүү дээ. Хэрэг эрхлэх газрын дарга, Сангийн сайд хоёр бол бас тэр тодорхойлсон бодлогыг нь хэрэгжүүлж хийх тэрийг нь боловсруулж Их Хуралд танилцуулах үүрэгтэй улсууд шүү дээ. Тэгээд энэ дээр бол маш олон зүйлүүд дээр бол бид нар нэг анхаарах ёстой юм аа. Үүний нэг нь юу байна вэ гэхээр зэрэг өнгөрсөн 2 жилийн дотор эдийн засагт юу болоод өнгөрөв гэдгээ дүн шинжилгээ хийхгүй юм уу, тэрийгээ одоо ингээд хамтарсан нэрээр ингээд чимээгүй болоод өнгөрөх юм уу. Хэрвээ бид нар тэрэндээ дүн шинжилгээ хийх юм бол бид өнөөдөр хийх гэж байгаа хэрэгжүүлэх гэж байгаа ажлаа тэр одоо 55 хувь, 58 хувьд хүрсэн өрийн босго дотроо багтаагаад бүтээн байгуулалтынхаа ажлыг үр дүнтэй хийчих төсвийнхөө зардлыг бууруулчих ийм боломж бололцоо бол байгаа. 

Хэрэг эрхлэх газрын дарга Сангийн сайд хоёр очиж тэр Ерөнхий сайддаа хэлээрэй. Жишээлэх юм бол Чингис бондын 750 тэрбум төгрөг өнөөдөр болтол зарцуулагдаагүй 2 жил гаран хүү төлөөд л сууж байна. Энийг яагаад Засгийн газар авч үзэж болохгүй байгаа юм бэ. Өмнөх зарцуулалт нь  одоо яах вэ дүүрч. Энэ 750 тэрбум төгрөгөө авч үзээд яг юунд зориулсан юм бэ зөв юм уу, буруу юм уу, үндэсний аюулгүй байдлын зөвлөмжид таарсан юм уу. Их Хурлын тогтоолд нийцэж байгаа юм уу. Энэ юмнуудтай нь уялдуулж үзээд заримыг нь болиод зайлшгүй шаардлагатай бүтээн байгуулалтын ажилдаа өөрчилж чиглэлийг нь өөрчилж яагаад болдоггүй юм бэ. Хөгжлийн банкны эх үүсвэрээр 700 гаран тэрбум төгрөгийн бүтээн байгуулалтын ажил хийнэ гэж байгаа юм. 190 орчим тэрбум төгрөгийнх нь ажил бол Их Хурлаар ерөнхийдөө нэр төрөл нь батлагдсан 500 орчим тэрбум төгрөгийн ажил бол Их Хурлаар нэр төрөл нь батлагдаагүй ажил хийгдэнэ гэж байгаа юм. Хууль зөрчиж хийх гэж байгаа юм. Тэгээд энэ 500 тэрбум төгрөгөө эргэж харахгүй юм уу. 

Үнэ тогтворжуулах хөтөлбөрт зохицуулсан мөнгөө эргэж нэг хараад алдаа оноогоо  хараад эргээд засах зүйлээ засаад эдийн засаг сайжрахын нөгөө өвчин уршгийнх нь ул суурь үндэс нь алга болж тэгээд цаашаа юм  явах нь гэж ингэж бодсон чинь хуучин дээрээ л юм ингээд нэмэх маягтай л ингээд явлаа. Ийм одоо өөрчлөлтийг хийж чадаагүй байна. Энийг хийх ёстой. Нэлээд бололцоотой жилийн төсвийн нийт төсвийн талтай тэнцэх хэмжээний Монголын одоо энэ зах зээлд эргэлдэж байгаа бэлэн мөнгөний 1/3-тэй тэнцэх хэмжээний хөрөнгө мөнгө зарсан 3-4 их наяд төгрөг зарсан үнэ тогтворжуулах хөтөлбөр чинь үр дүнтэй юм уу, үр дүнгүй юм уу. Тэрийгээ үр  дүнгүй хэсгээс нь бол эргүүлж буцаах мөнгө төгрөгийг нь авах тэгээд эдийн засагтаа нэмэр болгох ийм бодлого барихгүй юм уу. Орон нутагт ч гэсэн анхны хэлэлцүүлгийг ер нь орон нутгийн удирдлагуудыг байлцуулж жаргал зовлонг нь сонсдог байсан энэ бол сүүлийн үед бүр байхгүй боллоо. 

Хэрэв орон нутагтаа ойлголцоод явах юм бол 251.9 тэрбум төгрөг эх үүсвэр болгох бололцоо бол байж байгаа шүү дээ. Орон нутгийн төсвийн орлогын давалт байгаа шүү дээ. Хямралын жил орон нутаг тэрийг мэдэж зарцуулаад яах юм бэ. Тэгвэл Засгийн газар түүнийгээ нэгдсэн байдлаар л уялдуулна биз. Гэх мэтчилэнгээр аваад үзэх юм бол 1, 2 их наяд төгрөгийн зохицуулалт хийх бололцоо бол байгаа харагдаж байгаа юм. Тэгээд зүгээр л одоо нэг өрийн босго нэмнэ, энийг нэмсэнгүй гэдэг ийм байдлаар бол цаашдаа хандмааргүй байна. Ингэж явах юм бол ерөнхий сайдын хэлсэн эдийн засаг, эдийн засаг, эдийн засаг гэдэг юм чинь бол өөрчлөлт ахиц гарахгүй нь ээ. Бид ч бас энэ арай нэг ахиц өөрчлөлт гарах байх, шинэ байдлаар харах байх гэж бодож хамтарсан тэр зорилго маань ч хэрэгжихгүй биелэхгүй байдалд орох нь ээ. 

Хоёрдугаарт төрийн албаны энэ том данхайсан байдлаа яах юм бэ. 2012 оны түвшинд аваач гээд Их Хурал тогтоол гаргасан шүү дээ. Тэгэхэд 15 хувь гэдгээр 20 мянган хүн нэмснийгээ 2, 3 мянган хүн цөөрүүлэх гэж байгаагаа ингээд төрийн албыг боловсронгуй болгох гэж байгаа л гэж яриад байх юм. Их Хурал 2012 оны түвшинд бүх төрийн албыг …/минут дуусав/.

Д.Лүндээжанцан: -Би нэг үг хэлчихье. Баярлалаа. Өнөөдөр Үндсэн хуулийн баярын өдөр болж байна. Төрийн байгуулалтын Байнгын хороо маань энэ Үндсэн хуулиа хариуцдаг гол Байнгын хороо учраас бас энэ өдрийн мэнд хүргэе. Би түрүүн асуултан дээрээ нэлээд ярьсан. Санал хураалгах асуудал байгаагүй шүү дээ. Манай Тамгын газрынхан миний нэрийг яагаад тэр дэлхийн Монгол судлалын холбоо бий шүү дээ. Энийг одоо тэр 2, 3 газартай нэгтгээд зохион байгуулалтад яах вэ ерөнхий зохион байгуулалтад оруулж болно гэхдээ дэлхийн Монгол судлалын холбоо гээд гурван хүнтэй байдаг юм уу, дөрвөн хүнтэй энэ байгууллага хэвээрээ байж байгаа одоо бүрэн байхгүй бол болохгүй ээ. Тэр 40 сая төгрөгөн дээр бол энэ дээр бол нэг их яахгүй. Энэ цаанаа улс төрийн учир шалтгаантай гэдгийг нь би хэлсэн. 

Хууль зүйн Үндэсний хүрээлэн гэж байгаа юм. Хууль зүйн үндэсний хүрээлэнгийн шууд ингээд тэгэлчхээр тэнд манай хуульч, судлаачдын потенциал бас төвлөрсөн газар байгаа байх гэж би ойлгоод байгаа шүү дээ. Тэгэхээр энэ хүмүүс бол одоо энэ зах зээлийн нөхцөлд бол амьдрах арга ухаанаа олоод тараад энд тэндгүй очоод ажиллачихна. Борлуулалт сайтай. Гэтэл энийг эргээд цуглуулж авна гэдэг бол төрд байна шүү дээ хүнд байгаа байхгүй юу. Ийм учраас бас нэг санхүүгийн бүрэн бүтэн ингээд би тэжээлгээд өөрөө юм олдоггүй ийм газар байж болохгүй байх л даа. Ямар ч байсан санхүүгийн дэмжлэг үзүүлдэг зохих хэмжээнд нь байлгадаг байх хэрэгтэй байна. Түрүүн Су. Батболд тэр удирдлагын академийн тухай яриад байна. Би хуваалцаж байна. Тогтмол зардал хувьсан зардал гэж байдаг. Хувийн их дээд сургуулиуд улсаас нэг ч төгрөг авдаггүй тэрийг мэдэх хэрэгтэй. Нэг юмыг ярихаараа бас хэтрүүлж ярьж болохгүй. Хувийн цэцэрлэгийн, ерөнхий боловсролын сургуулийн суурь зардлын асуудал дээр л харин маргаантай байгаа шүү дээ. Олон сая олон мянган долларын төлбөр авчихаад дээрээс нь төсвөөс юм авдаг гэдэг дээр. Ингээд байна шүү дээ юмыг хэтрүүлж болохгүй. 

Гуравдугаарт тэр бондын зарцуулалт байна шүү дээ. Бондын зарцуулалтыг бол байна шүү дээ ингээд байгаа шүү дээ. Энэ өнгөрсөн нь яах вэ гэж зарга хэлнэ. Юу өнгөрсөн биш өнгөрснийг л одоо үр дүнг нь үзэх хэрэгтэй байна. Тэгээд нэлээд хэдэн төгрөг доллар бондоос зарцуулагдаагүй байгаад байгаа байхгүй юу. Тэрийгээ үр ашигтай зарцуулж ашиг чанарыг нь гаргахгүйгээр зээл авна гээд зээлийн хэмжээ нэмнэ гэж ярьдаг чинь эрүүл ухаантай хүний санаанд багтахгүй болчхоод байдаг. Зөвхөн хүүнд нь л мөнгө төлөөд байгаа байхгүй юу. Энэ чинь бид нар юу хийж суух вэ нөхдүүд минь гэдэг асуудлаар. 

Дараагийн нэг асуудал бол энэ сонгуулийн хуулийг манай Төрийн байгуулалтын хороо хариуцдаг. Сонгуулийн мөрийн хөтөлбөр сонгуульд орохдоо намууд мөрийн хөтөлбөрөөрөө өрсөлдөж оролцдог. Өөр одоо тэгэхээр одоо энэ сонгуулийн мөрийн хөтөлбөр маань юу болчхов оо гэдгийг заавал ярих шаардлагатай болчхоод байна. Ардчилсан намын мөрийн хөтөлбөр ийм байсан. Үүнтэй үндэслээд Засгийн газрын мөрийн хөтөлбөр гарлаа. Энэ Засгийн газрын мөрийн хөтөлбөрөөс эдийн засгийн нөхцөл байдлаас шалтгаалаад энэ энийг нь бол хасъя. Мөн одоо хамтарч байгаа учраас бол энэ намуудаас бол энэ энийг нь аваад нийтлэг мөрийн хөтөлбөрийн нийтлэг заалтууд нь энэ энэ байна. Тусдаа заалтуудаас нь энийг авах уу үгүй юу гээд ядахдаа нэг ганц нэг ч гэсэн юм аваад. 

Ингээд Засгийн газрынхаа мөрийн хөтөлбөрийг бол өөрчлөх асуудлыг бол дахиж ярихгүй гэдэг би ийм саналтай байдаг. Яагаад гэхээр одоо энэ 16  оны сонгууль болоод намууд мөрийн хөтөлбөрөө боловсруулаад ирэхээр мөрийн хөтөлбөр бол ямар ч хэрэггүй юм байдаг юм байна. Мөрийн хөтөлбөрийг төсвийн тогтвортой байдлын хуулиас ч авч хаях хэрэгтэй. Сонгуулийн хуулиас ч авч хаях хэрэгтэй. Эсвэл хэрэггүй байдаг бол. Тэгээд өөрсдөө юу вэ гэхээр хувь хүн болгон би тэгнэ би ингэнэ гээд явах нь байна шүү дээ. Тэгэхээр ийм нөхцөл улс төрийн бас үр дагавартай учраас бид сонгуулийн хуулинд байгаа мөрийн хөтөлбөр гэдэг ухагдахууныг ч гэсэн төсөвтэйгөө уялдуулж бодоод Засгийн газрын үйл ажиллагааны хөтөлбөрийг тодотгол хийх асуудал бол гарахгүй юм уу гэдэг ийм санал байгаа юм. Ийм зүйлүүдийг хэлье. 

А.Бакей: -Тэмүүжин гишүүн. 

Х.Тэмүүжин: -Надад гурван санал байна. Нэгдүгээрх нь болохоор Улсын Их Хурлын гадаад тусламжийн орлого зарлага дээр нь тусбүр 350 сая гээд. Швейцарын агентлагт 350 саяыг өгөхөөр шийдсэн байгаа учраас орлого дээр нь бичээд зарлага дээр нь бичээд явах хэрэгтэй юм шиг байна. Энийг санал хураалгаж өгөөч гэж. 

Түрүүн Лүндээжанцан гишүүн бас хэлчихлээ. Гэхдээ энэ Төрийн байгуулалтын байнгын хороонд харьяалагдахгүй байх. Хууль зүйн байнгын хороон дээр бид нар бас нэлээд нухацтай ярих ёстой байх. Хууль зүйн үндэсний хүрээлэн гээд бид бол шинжлэх ухааны суурь судалгаа буюу академик судалгаанаасаа бол бодлогын судалгаагаа нэлээд зааглаж харах ёстой. Хууль тогтоомжийн боловсруулалтыг сайжруулах харьцуулсан судалгаануудыг дээшлүүлэх хууль зүй техникийг дараа нь бас нөгөө бизнесийн орчноо таатай болгох гадаад хөрөнгө оруулалтаа татахын тулд Англи хэл дээр болон бусад хэл дээр төрөлжүүлж кодпикаци хийж хуулиудыг гаргах гэх мэтчилэн хууль тогтоомжтой холбоотой нэлээд чиг үүргүүд байгаад байгаа юм. Энэ чиг үүргүүдтэй уялдуулаад одоо нөгөө хуулийн тухай хууль гээд хууль тогтоомжийг боловсронгуй болгох, хууль тогтоомжийг боловсруулах судалгаа хэлэлцүүлгийг нь хийх ямар ч байсан парламентад хэлэлцэхээс бусад асуудлыг нь нэг дүрэм журманд оруулахтай холбоотой ийм хууль орж ирж байгаа. 

Энэ хуулийн хүрээнд нэг импро бүтэц нь өөрөө энэ Хууль зүйн үндэсний хүрээлэн энэ хэлэлцүүлэг болон судалгаа болон урьдчилсан энэ үнэлгээнүүдийг хийдэг тийм систем тогтох гэж байгаа юм. Яах аргагүй бид бол хууль боловсруулахдаа хууль батлахдаа хэрэгжилтийн баталгаа болон хэрэгжилтийн үр дүнд гарах үнэлгээнүүдийг тэр бүр хийдэггүй. Хийдэггүйгээс болоод их алдаа гаргадаг. Хуулийн боловсруулалт их сул байдаг. Энийгээ сайжруулах гэдэг бол бид бол нөгөө эрх зүйт хуулийн засаглал бүхий ардчилсан улс болно гэдэг том зорилтын маань нэг юм. Тэгээд энийг хангахын тулд энэ  бүтцээ сайжруулах тухай ярихаас биш энийгээ аж ахуйн тооцоонд оруулаад дампууруулчихаж болохгүй. 


Тийм учраас энэ Хууль зүйн үндэсний хүрээлэнг аж ахуйн тооцоонд оруулах тухай ярихаас илүүтэйгээр энэ бодлогын судалгааных нь чанарыг үнэлгээнийх нь чанарыг сайжруулах чиглэлээр аль зардлыг нь төр өөрөө хариуцаад аль нь үйл ажиллагаагаар өөрөө олж байх юм гэдэг нэг зааг ялгаа гаргаж өгөхгүй бол энэ нь шууд дампууруулна шүү. Хууль зүйн үндэсний хүрээлэнг байгуулахдаа бид нар дэлхийн банкнаас 2041 он хүртэл төлж дуусах хүртлээ хариуцлагатайгаа энэ байгууллагыг байлгана. Ийм үйл ажиллагаануудыг Монгол Улсын төр өөрөө авч явна гээд олон улсын гэрээгээр бас энийгээ баталгаажуулсан байгаа шүү. 

Засгийн газар энийгээ нэг эргэж хараад Хууль зүйн яамны урсгал зардал дээр Хууль зүйн үндэсний хүрээлэнгийн тэр тодорхой нэг зардлуудыг нь бол тавих ёстой. Энэ бодлогын судалгаа хийдэг хууль зүйн техникийн боловсруулалтыг кодпикацыг, legal info гээд өдөр тутамдаа иргэдийг хууль зүйн мэдээллээр хангаж байдаг энэ чиг үүргээ төр өөрөө ингэж гаргаж хаяж болохгүй байхгүй юу. Тийм учраас Засгийн газар энэ Хууль зүйн яамтайгаа яриад энийгээ урсгал зардал дээр нэг 500 сая орчим зардлаа яаж суулгах вэ гэдгээ нэг тооцоод биччихээд ороод ирмээр санагдаад байгаа юм. Ямар ч байсан би Хууль зүйн байнгын хороон дээр санал гаргана. Төрийн байгуулалтын байнгын хорооны асуудал биш учраас энэ дээр би санал гаргаж чадахгүй байна. 

Гурав дахь асуудал нь бол үнэхээр хэмнэлтэй ажиллая гэж бодож байгаа бол нэг зарчим бол баримтлах хэрэгтэй байх. Төрийн удирдлагын аппарат ер нь бол төрийн албан тушаалтнуудын энэ утасны хэрэглээн дээрх энэ зардлаа нэг бодох ёстой. Тэр дундаа энэ гар утас буюу хувийн дугаарынх нь төлбөрийг төлж байгаа зардлаа одоо хэмжих л. Үнэхээр албан ажил ярих гэж байгаа бол ямар дугаараар ямар суурин утсаар яаж албаны байдлаар явах юм бол. Бусад улс оронд ч гэсэн тийм байгаа. Хувийн дугаарыг төсвийн татвар төлөгчдийн мөнгөнөөс төлдгийг нь бол болиулах ёстой байхгүй юу. Тийм учраас энэнийхээ зардлыг тооцож байгаад энэ утастай холбоотой зардлаа таначихаа ч. Тэгээд зардлаасаа одоо үнэхээр зайлшгүй төрийн чиг үүрэг дээр мөнгө дутагдаад байгаа бас хэл ам татаад байгаа тэр газрууд уруугаа хөрөнгө оруулалтыг нь солиод хийчих боломж байна уу, үгүй юу. 

Энэ дээр Засгийн газар тэр дундаа Сангийн яам нэг тооцоо бодоод нийтдээ энэ хувийн дугаар уруу төсвөөс хэдий хэрийн мөнгө явдаг юм. Тэр мөнгийг яаж зохистой байдлаар танаж болж байгаа юм бэ. Танасан мөнгөө одоо сая Хууль зүйн үндэсний хүрээлэн ч гэдэг юм уу, эсвэл тэр Монгол судлал ч гэдэг юм уу, яах аргагүй бид нар уураг тархиа зохистой болгож болно, зохион байгуулалтаа сайжруулж болно. Бүтээгдэхүүнийх нь чанарыг дээшлүүлэх гэж зорьж болно. Монгол Улс төлөвлөлт уураг тархи бодлого судлалаа таначхаад дараа нь зүгээр сэтгэл хөдлөлөөрөө шөнө зүүдэлж босож ирсэн бодлогоороо бол алхам хийхгүй шүү дээ. Тийм учраас би академик судалгааг Их сургуулиудтай нийлүүлээд явуулах гэдэг бол үнэхээр зөв. Суурь судалгаа академик судалгаа бол тэнд байх ёстой. 

Суурь судалгаа академик судалгаа бол тэнд байх ёстой. Бодлогын судалгаа тэр дундаа мэргэжлийн салбар доторх бодлогын судалгаануудаа бол бид нар алдаж болохгүй. Тэр дундаа төрийг чадавхжуулж байгаа …/минут дуусав/. 

А.Бакей: -Батцэрэг гишүүн. 

Н.Батцэрэг:  -Би бас төстэй санал хэлж байгаа юм. Нэгдүгээр хэлэлцүүлгийн явцад шилжиж байсан. Энэ үндэсний хөгжлийн хүрээлэн стратеги судлалын хүрээлэн хоёрыг адил төстэй чиг үүрэг нь давхацсан гээд нэгтгэхээр санал яваад байгаа юм. Тэгээд нэгтгэснээр бол 30 сая төгрөг хэмнэнэ гээд ийм хэмнэлтийн тухай л яригдаад байгаа юм. Энэ чинь чиг үүрэг бол ямар ч давхцаагүй байгууллагууд шүү дээ. Үндэсний хөгжлийн хүрээлэн чинь бол нийгэм эдийн засгийн судалгаа хийдэг стратеги судлалын хүрээлэн нь болохоор зэрэг гадаад нөхцөл байдал, аюулгүй байдлын эрсдэлийн судалгаа хийдэг. Ажил нь жигдэрсэн. Төлөвшчихсөн ийм байгууллагуудыг нэгтгэх гээд байгаа юм. Нөгөө хүрээлэнгүүд нь бол хэлж байгаа юм билээ. Хэмнэх гээд байгаа 30 сая төгрөгөө бол хасаад өгөөч ээ. Тэрийг нь бол бид нар захиалгаар олъё гэж байгаа юм. Захиалга судалгаанууд хийгээд тэрийгээ олоод явъя. Нэгтгэхгүй орхиоч ээ, хэмнэх мөнгөө бол хасчих гээд. 

Тэр зөвхөн хэмнэх гэж нэгтгэх гэж байгаа бол тэр хэмнэлтийг нь бол тухайн хүрээлэн дээр байгаагаар нь төсвөөс нь хасаад явахаар хүрээлэнгүүдийнх нь бол нэгтгэлгүй тэр чигээр нь орхиоч гэж ийм санал хэлэх гээд байгаа юм Бакей дарга аа.

Нийгмийн бодлогын байнгын хороон дээр санал гаргах юм уу, энэ Байнгын хороон дээрээ санал хэлээд санал хураалгаад явах уу. 

Хоёрдугаарт тэр АСЕАМ-ын чуулга уулзалтын 5 тэрбум төгрөгийг 2.5, 2.5 урсгал зардал, хөрөнгө оруулалт гээд хуваасан. Энэ дээр сая Сангийн яамны тайлбарлаж байгаагаар бол урсгал зардал дээр задаргаа байхгүй гэж байна шүү дээ. Тэгээд хэтэрхий тэр цээжний пангаар юм байж болох юм уу үгүй юм уу. Бас гуравдугаар хэлэлцүүлгийн явцад бол задаргааг Их Хурлын гишүүдэд тараах хэрэгтэй шүү дээ. Харъя. Зохион байгуулах гэж байгаа ажлаа яаж төсөөлж харж байгаа юм. Тэрийгээ Хэрэг эрхлэх газрын дарга анхаараад нэг урсгал Баярцогт сайд аа. Задаргаагүй яваа юм байна. Ийм саналтай байна. 

А.Бакей: -Баярцогт гишүүн. 

С.Баярцогт: -Гишүүдийн асуулт гаргасан саналуудыг бол хүлээж авч байна. Тэгээд зарим нэг тайлбарууд хэлэхгүй бол төсвийн төсөвтэй цуг өгсөн тайлбар дээр байгаа мэдээллүүдийг бол эсвэл хувь хүмүүсээс авсан мэдээллүүдээс болоод гурван мэдээлэлтэй байна. Жишээ нь би удирдлагын академи дээр бол тогтмол зардлыг нь бол байнга өгөхөөр байгаа. Удирдлагын академийн тогтмол зардал 255 сая төгрөг бол Засгийн газрын Хэрэг эрхлэх газрын төсөв дээр бол туссан байгаа. Бид нар энэ төсвийн номын тайлбар дээр буюу 78 дугаар хуудсан дээр зөвхөн тогтмол зардлыг нь төсвөөс санхүүжүүлнэ гээд тайлбар дээрээ биччихсэн байгаа шүү дээ. 

Хоёрдугаарт урсгал зардлын хувьд бол удирдлагын академи уг нь  биеэ даах юм бол өөрт нь хэрэгтэй байгаа юм. Яагаад гэвэл жил болгон төлбөрөөр орж ирж байгаа төсвөөс санхүүжүүлж байгаа мөнгө хоёрын хооронд харахад бол улсын төсөвт 500 сая төгрөг ашиг болгож өгдөг юм билээ. Тэр нь харин сургууль дээрээ үлдэх нь зүйтэй гэсэн байр суурь барьж байгаа. Тэгж байж удирдлагын академи бол өөрсдөө сайжрах ёстой байхгүй юу. Тэгэхээр тогтмол зардлыг нь улсаас төлөөд байна. Дээрээс нь бол төр өөрөө захиалга өгч явдаг системээ бол Хэрэг эрхлэх газар дээрээ байлгаад энэ жилийн хувьд бол бид нар 852.5 сая төгрөгийг бол Хэрэг эрхлэх дээр төрийн албан хаагчийг давтан сургах зардал бид нар бол тэр сургуульд нь захиалга өгөөд яг энэ мөнгөөрөө тодорхой тооны одоогийн байдлаар бол бид нарын үзэж байгаагаар 630 орчим хүнийг  бол энэ жил бол давтан сургах юм уу. Урт хугацааны сургалтад хамруулах бололцоотой гэж үзэж байгаа. 

Тэгэх юм бол энэ сургууль маань хамаагүй илүү өөрөө өөртөө хөрөнгө оруулалт хийгээд цаашдаа биеэ даагаад аваад явах ийм бололцоотой гэсэн ийм байр суурийг л гаргаж байгаа болохоос биш төрийн албаар давтан сургадаг энэ сургуулийг татан буулгаж байгаа юм уу, дампууруулах гэж байгаа асуудал бол ерөөсөө байхгүй. Харин өөрт нь илүү хамаагүй ашигтай байх энэ боломжийг бол гаргаж өгч байгаа. Түрүүн Лүндээжанцан гишүүний хэлсэн ижил төрлийн үйл ажиллагаа явуулж байгаа сангуудын ажлын албуудыг бол яаман дээр нь аппараттай нь бол уяж өгч байгаа. Дээрээс нь Монгол судлалын үндэсний төвийн болон Монгол судлалын олон улсын холбооны нарийн бичгийн дарга нарын газрын цалингийн асуудлыг ярьж байна. Энэ бол төсөв дээр нэрээрээ бол суудаггүй. Энэ шинжлэх ухаан технологийн сангаас хуваарилаад ингээд гаргадаг ийм л зүйл байгаа юм. 

Тэгэхээр янз бүрийн мэдээллүүд дутуу эсвэл ингээд болгоомжилсон байдлаар хандаж байгаагаасаа болоод ийм ярианууд бол гараад байна. Энэ удаагийн хийж байгаа зохицуулалт дотор шинжлэх ухааны эсрэг байр суурь баримталсан ийм зүйл бол ерөөсөө байхгүй. Ижил төрлийн хүрээлэнгүүдийг их сургуулиудтай үйл ажиллагааг нь уялдуулах ийм л асуудлуудын тухай бол ярьсан. Харин мэргэжилтнүүдийн зүгээс бол энэ энэ хүрээлэнгүүдийг ингэж ингэж нийлүүлж болно гэсэн маш олон саналууд бол Засгийн газар Хэрэг эрхлэх газарт бол ирсэн байгаа. Бид нар бололцоотой зүйлүүдийг нийлүүлж ярьж байгаад улсын үйлдвэрийн газрууд болгож байгаа нь тухайн байгууллагадаа ашигтай байгаа нөхцөлд л шийдвэрлэх ийм замууд хийсэн гэдгийг нь бол хэлэх гэсэн юм. АСЕАМ-ын 5 тэрбум төгрөг бол 15 оны төсвийг хийж байхад Улсын Их Хурал дээр санал гаргаад 5 тэрбум төгрөг нь бол урсгал зардал дээр суусан юм. 

Яг энэ тодотголыг хийхийн өмнө бол АСЕАМ-ын үндэсний хороо бэлтгэл ажлыг хангах үндэсний хороо байгуулагдаад үндэсний хорооны зүгээс бол хөрөнгө оруулалтын зардал талыг нь тавиад талыг нь урсгал зардалд тавья гээд өнөөдөр бол АСЕАМ-ын үндэсний хорооны анхны хуралдаан бол болно. Ингээд урсгал зардлыг бол нарийвчилж ингэж задална. Энэ бол манай улсын хувьд хийж байгаа анхны том олон улсын арга хэмжээний хувьд бол нэлээд бэлтгэл ажил шаардагдах ийм зүйлүүд бол гарч байгаа. Гишүүдийн хэлсэн саналыг бол энэ дээр хүлээж авч байна гэж хэлэх гэсэн юм. Баярлалаа. 

А.Бакей: -Гишүүд саналаа хэллээ. Одоо Улсын Их Хурлын гишүүдээс ирүүлсэн зарчмын зөрүүтэй саналуудаар санал хураалт явуулъя. Эхний санал бол Улсын Их Хурлын гишүүн Тэмүүжингийн санал байна. 

1. Улсын Их Хурлын даргын гадаад тусламжийн орлого, зарлага тусбүрд 350 сая төгрөг тусгах. Орлого, зарлага аль талд нь үндэслэлийг түрүүн тайлбарласан. Орон нутгийн өөрөө удирдах ёсны байгууллагыг бэхжүүлэх хууль тогтоох үйл ажиллагаанд иргэдийн оролцоог хангах гэсэн хоёр төсөл бол НҮБ-ын хөгжлийн хөтөлбөр болоод Швейцарын хөгжлийн агентлагийн дэмжлэгтэйгээр хэрэгжиж байгаа. Энэ санхүүжүүлэгч тал нь бол өөрсдөө 350 сая төгрөгийг нэмж санхүүжүүлье гэсэн санал ирсэн байна. Тийм учраас нийт тэнцэлд нөлөөлөхгүй. Орлого, зарлага аль аль талдаа 350 сая төгрөг тусгах шаардлагатай болж байгаа. Энэ саналаар санал хураалт явуулна. Асуулт байна уу. Сундуйн Батболд гишүүн.

Сундуйн Батболд: -Нутгийн өөрөө удирдах ёсны байгууллагын төслийг би  анхнаас нь Улсын Их Хурал дээр хэрэгжихэд нь буруу зүйл гэж би харж байсан юм. Энэ төслийг Улсын Их Хурал хэрэгжүүлснээрээ Улсын Их Хурлын гүйцэтгэх засаглал бусад олон юм уруу холилдоод орчихоод байгаа харагдаж байгаа байхгүй юу. Тэгээд энэ байдал орон нутгийнханд юу гэж харагдаж байна вэ гэхээрээ орон нутгийн хурлуудын хамгийн дээд талын удирдах байгууллага нь Улсын Их Хурал юм байна. Улсын Их Хурлын Төрийн байгуулалтын байнгын хороо, Улсын Их Хурлын Тамгын газар нь орон нутгийн иргэдийн Төлөөлөгчдийн Хурлын ажилд оролцдог тэрийг нь зааж зааварладаг юм байна. Гаднаас төсөл аваад Их Хурал ийм байх ёстой. Та нар ийм юм хэлэлцэх ёстой тэгэх ёстой гэсэн байдлаар оролцдог ийм байдлыг харуулаад байгаа байхгүй юу. Тэгээд иргэдийн хууль тогтоох  үйл ажиллагаанд иргэдийн оролцоог нэмэгдүүлэх асуудал бол байж болох юм. 

Тэгээд энэ төслөө хурдан зогсоогооч ээ. Энэ буруу төслөө Болдбаатар дарга аа. Орон нутгийн өөрөө удирдах байгууллагын төслийг Их Хурал авч байх ямар хэрэгтэй юм бэ. Засгийн газар дээр орон нутгийн хэлцэл гэж эсвэл төрийн бус байгууллагад өгөөч. Ийм замбараагүй юм ингээд холилдоод тэгээд энийг дахиж үргэлжлүүлнэ дахиад хэдэн зуун сая төгрөг гаднаас авна гээд сууж байж болохгүй шүү дээ. Зүйгээр тэр хууль тогтоох эрх мэдэлд иргэдийн оролцоог нэмэгдүүлэх юман дээрээ л хэрэгжүүлэх хэрэгтэй шүү дээ. Би бол энэ төслийг гайхаад байгаа юм. Тэрийг нь Их Хурал төсөл хэрэгжүүлдэг байгууллага болчихсон. Гэхдээ тэр нь нөгөө өөрийнх нь эрх мэдэлд хамаагүй орон нутгийн эрх мэдлийн асуудлыг Их Хурлын Тамгын газар хэрэгжүүлээд явж байна гэдэг бол утгагүй зүйл шүү дээ. Энэ чинь Үндсэн хуулийн эсрэг ажил шүү дээ. Тэрийгээ болих хэрэгтэй. 

А.Бакей: -Хариулах шаардлага байна. Саяны саналыг дэмжиж байгаа гишүүд саналаа өгье. Байхгүй гишүүдийн картыг сугалсан дээр байх. Санал хураалт явагдана. Гишүүд саналаа өгье. 15-7 энэ бол харин ч одоо мөнгө өгье гэж байхад авахгүй гээд байж болохгүй шүү дээ. Тийм учраас энүүгээр дахиж санал хураалгавал яасан юм бэ. Саяны саналыг хүчингүй болгоод. Хир удах вэ. Тэгвэл 15 минут завсарлаад эргэж орж ирье. Тэгээд саяны саналаар эргэж санал хураалгая. Гишүүд яг цагтаа орж ирнэ шүү. 15 минут шүү. 

Одоо ирц бүрдэж байгаа юм байна. Хурлаа үргэлжлүүлье. Саяны Тэмүүжин гишүүний гаргасан санал дээр гишүүд өөр арга хэмжээтэй давхцаад орж гараад анхаарал хандуулаагүйгээс болж унасан байгаа. Зүгээр энэ дээр товчхон тайлбар хийчихье. Энэ НҮБ-ын хөгжлийн хөтөлбөр, Швейцарын хөгжлийн агентлагаас би түрүүн хэлсэн нутгийн өөрөө удирдах ёсны байгууллагыг бэхжүүлэх хууль тогтоох ажиллагаанд иргэдийн оролцоог ханга гэсэн ийм хоёр төслийг санхүүжүүлж явж байгаа. Энийг анх 2012 онд  бол тухайн Засгийн газрын Хэрэг эрхлэх газарт санал тавьсан. Гэтэл тухайн үеийн Засгийн газрын Хэрэг эрхлэх газар болохоор баахан хүмүүсийг гадагшаа явуулах тухай санал тавиад тэрнээсээ болоод зөвшилцөж чадаагүй учраас нөгөө төсөл нь буцах гэж байсан учраас Их Хурлын Тамгын газартай байгуулсан юм. Энүүгээр бол энэ орон нутгийн сонгуулийн дараа нийт иргэдийн Төлөөлөгчдийн Хурлын 70-аас дээш хувь нь дандаа шинэ гишүүд сонгогддог юм байна. 

Тэгээд тэр шинэ төлөөлөгчдийг иргэдтэйгээ ажиллах арга барилд сургахтай холбоотой сургалт явуулж байгаа, давтамжтай. Бүх аймаг бүх сумын иргэдийн Төлөөлөгчдийг хамруулаад. Дээр нь бүх аймаг сумдын иргэдийн Төлөөлөгчдийн Хурал веб сайттай болсон. Дээр нь Их Хурлаар батлагдаж байгаа хэлэлцэгдэж байгаа хуулийн талаар орон нутгаас санал авч байгаа байхгүй юу. Тийм учраас маш үр дүнтэйгээр хэрэгжиж байгаа төсөл. Тэгээд энэ 350 сая долларыг бол орлого, зарлага талд аль алинд нь нэмье гэж байгаа. Тэгэхдээ энэ бол ямар нэг зээл биш буцалтгүй тусламж байгаа шүү. Тийм учраас горимын санал байгаа шүү. Батцэрэг гишүүн. 350 сая төгрөг. 

Н.Батцэрэг: -Аан тийм байх та доллар гээд хэлчихсэн. 

А.Бакей: -Улсын Их Хурлын даргын гадаад тусламжийн орлого, зарлага тусбүр 350 сая төгрөг тусгах гэсэн ийм санал. 

Н.Батцэрэг : -Тэгээд яг энэ зарчмын асуудлаар сая санал хураагаад уначихлаа. Тэрийг бол ойлгож болно. Лүндээжанцан гишүүн парламентын анхны шагнал авах гээд гишүүд орж гарч байгаад ийм байдал үүсчих шиг боллоо. Тийм учраас миний горимын санал бол яг энэ асуудлаар дахин санал хураалт явуулж өгнө үү гэсэн ийм санал оруулж байна. 

А.Бакей: -Тэгвэл саяны саналаар санал хураалтыг хүчингүй болгож байж явуулах билүү. Дахин санал хураалт явуулъя гэсэн Батцэрэг гишүүний горимын саналыг Сундуйн Батболд гишүүн. 

Сундуйн Батболд: -Яах вэ санал хураагаад босго л доо. Би зүгээр би энэ саналыг унагаая ч гэж хэлээгүй юм. Би хэлье гэж бодож хэлсэн байхгүй юу. Ер нь бол энэ төслийг Их Хурлын Тамгын газар хэрэгжүүлж болохгүй ээ. Тэгээд энэ төслөө хурдан дуусгаад дахиж ийм төсөл ав. Тэгээд төслөө хэрэгжүүлэхдээ та нар бас бид нарын үгийг сонсох хэрэгтэй шүү дээ. Монгол чинь 20 жил үйл ажиллагаа явуулсан яг нутгийн өөрөө удирдах ёсны байгууллагын чиглэлээр ажилладаг төрийн бус байгууллага энд чинь оролцъё. Өөрийнхөө туршлага мэдлэг чадвараасаа хуваалцъя гэж байхад Улсын Их Хурлын  Тамгын газар үгүй ээ. Энийг чинь тэгж хийхгүй ингэж хийхгүй гээд явуулсан шүү дээ. Энэ мэт дээрээ анхаараарай. Ер нь Улсын Их Хурлын Тамгын газар гаднаас төсөл аваад хэрэгжүүлдэг байгууллага биш шүү дээ. Энэ хууль тогтоох үйл ажиллагаанд дэмжлэг үзүүлэх ёстой байгууллага болохоос биш гаднын төсөл хэрэгжүүлээд өөрт нь огт хамаагүй асуудлаар энэ юм хөөцөлдөөд явдаг газар биш шүү дээ. Тэгээд зохих юм нь байрандаа байх ёстой. Болдбаатар дарга залуу хүн надад гомдоод байх хэрэг байхгүй. Би энийг зохих ёстой төрийн албан байгууллага хаана юу хийх ёстой гэдэг юмаа л хийгээд явах ёстой шүү гэсэн үүднээс хэлж байгаа юм.

А.Бакей: -Би түрүүн таныг орж ирэхээс өмнө тайлбар хэлсэн юм. Энэ бол 2012 оны сонгуулийн дараа НҮБ-ын хөгжлийн хөтөлбөр, Швейцарын хөгжлийн агентлаг Засгийн газрын Хэрэг эрхлэх газартаа энэ хоёр төслийг хэрэгжүүлье гээд санал тавьсан. Гэтэл тухайн үеийн Засгийн газрын Хэрэг эрхлэх газар баахан хүмүүсийг гадагшаа дотогшоо явуулах санал тавиад зөвшиж чадаагүй байна. Тэгээд Их Хурлын даргатай ярьж байгаад энийг бол одоо Тамгын газарт хэрэгжүүлье. Тэгэхдээ мэдээж иргэдийн Төлөөлөгчдийн Хурлын дотоод хэрэгт нь оролцохгүй иргэдийн Төлөөлөгчдийг бол чадавхжуулах сургалт явуулъя, веб хуудастай болгоё. Их Хурал дээр хэлэлцүүлэгдэж байгаа хууль тогтоомж дээр санал авъя гэсэн ийм зорилгоор энэ хоёр төсөл амжилттай хэрэгжиж байгаа шүү. Уянга гишүүн. 

Г.Уянга:  -Ер нь бол агуулгаараа Сундуйн Батболд гишүүний хэлж байгааг дэмжээд байгаа юм. Бид нар өөрөө бодлогоо барьж чадахаа больчихсон. Төсөл хөтөлбөр мөнгө төгрөг гэхээр их дуртай болсон ийм юм бол дуртай болчихсон ийм юм харагдаад байгаа юм. Мөнгө гэхээр агуулга нь хамаагүй явж орж байдаг ийм схем бол төрийн бүх шатны байгууллагад харагдаж байгаа. Ер нь бол бид нар нэг үндэстэн нэг системтэй нэг төр улс. Яг ийм тохиолдолд бол энэ төслөөр дамжиж юу хэрэгжиж байна вэ гэдгийг бас их агуулга нь хяналтандаа байлгах зайлшгүй шаардлага байгаа юм шиг надад энэ санагдаж байгаа. Орон нутгийг чадавхжуулах нэрээр тэнд ямар сургалт юу явж байдаг юм бол. Монгол төрийг задлах дахиад бие биенийх нь урдаас эсрэгүүцүүлэх ийм бодлого тэр агуулга дунд нь бас явж байдаг юм биш байгаа. 

Ер нь бид нар нэг төр улстай, нэгдсэн бодлоготой тэрийгээ хэрэгжүүлдэг ойлгомжтой тодорхой өөртөө таарсан схемтэй ийм байх бол хэрэгцээ өнөөдрийн Монголын төр зайлшгүй байгаа. Бид нар бүгдээрээ мэдэж байгаа. Намууд нь бүх шатандаа үймдэг. Төр бүх шатандаа хуваагдаж үймдэг ийм эмгэнэл бол одоо 25 жил л бид энэ зовлонг үзэж байна шүү дээ. Ер нь гаднын хэрэгжиж байгаа энэ төсөл хөтөлбөрүүдэд маш болгоомжтой хянуур хандаж агуулга уруу нь өөрсдөө орж ингэж хэрэгжүүлэх шаардлага бол бидэнд гарцаагүй байгаа гэж бид ингэж үзэж байгаа. Ялангуяа манай Монгол үндэсний ардчилсан нам бол энэ дээр бас их том анхаарал хандуулах ёстой гэж үздэг. Би намын бодлогоо энд бас зориуд хэлмээр байна. 

1990 оноос хойш Монголд батлагдсан олон хууль тогтоомж гаднын төсөл хөтөлбөрөөр хэрэгжсэн байдаг. Одоо ингээд эргээд харах юм бол маш олон манай хэрэгжиж байгаа хуулиудын дийлэнх нь гадаадын төсөл хөтөлбөрөөр хэрэгжсэн ийм хуулиуд байгаа юм. Өнөөдөр эргээд харахад бас одоо бид нар зөв явж үү, буруу явж үү гэдгээ эргэж нэг дүгнэх цаг болчхоод байгаа юм. Гэсэн хирнээ бид нар сургамж авахгүй дахиад л одоо төсөл хөтөлбөрүүдээр хууль баталдаг ийм процессууд үргэлжилсээр л байгаа. Нэг төсөл аваад л нэг хэдэн хүн гадагшаа явж ирээд тэр нь дахиад л хууль  болж энд батлагддаг энэ байдлаасаа ер нь бол бид нар салах ёстой. Яг орон нутаг уруу төрийн анхан шатны нэгжүүд уруу энэ схем явж байгаа бол Монгол төрийг задлах схем явж байгаа юм биш байгаадаа гэдэг болгоомжлол саяны хэлэлцүүлгээс бол надад төрж байна л даа. Тийм учраас энэний агуулга уруу бид нар нэг орох  ёстой байх. 

Ялангуяа төрийн байгууллагуудаар дамжиж хэрэгжиж байгаа төсөл хөтөлбөрүүдэд бид бол байнга анхаарлаа хандуулах ёстой гэж ингэж бодож байна. Тэгээд би Сундуйн Батболд гишүүний хэлж байгааг бүрэн дэмжиж байна. Яах вэ энэ удаадаа заавал байх биш зүгээр л өгч байгаа мөнгө л бол яах вэ мөнгө зүгээр өгч байгаа юм чинь эргэж төлөхгүй юм чинь аваад байя гэдэг энэ зарчим бол бид нарын хувьд бол арай өөрөөр хэрэгжих ёстой. Ялангуяа хууль тогтоох түвшинд Улсын Их Хурлын түвшинд бол өөрөөр хэрэгжих ёстой гэсэн байр суурьтай байна. Би Батболд гишүүнийг дэмжиж байна. 

А.Бакей: -Уянга гишүүний ярьж байгаа асуудлыг асуудлыг бол бид анхаарч байгаа. Энэ хоёр төсөл дээр тус бүрдээ удирдах зөвлөлтэй. Тэр хүрээнд бол жил жилийн төлөвлөгөөг хөтөлбөрийг нь хэлэлцэж тал талаас баталдаг. Тэр дотор хэлэлцэж тал талаас баталдаг. Тэр дотор эмэгтэй иргэдийн Төлөөлөгчдийн чадавхыг бэхжүүлэх маш том санхүүжилт өгөөд эмэгтэй гишүүдийн идэвх оролцоог нэмэгдүүлж байгаа шүү дээ. Тийм учраас энэ дээр бол санаа зоволтгүй. С.Дэмбэрэл гишүүн. 

С.Дэмбэрэл: -Гишүүдийнхээ хэлсэн зүйлүүдийг хүндэтгээд гэхдээ би бас нэг мэдээлэл хэлчихье. Ер нь бол сүүлийн 10-аад жил энэ дэлхийн олон улсын байгууллагууд түүний дотор Дэлхийн банк, НҮБ-ын хөгжлийн хөтөлбөр эд нар нэг зүйлийг бол их анхаарч эхэлсэн. Тэр нь бол тухайн тухайн улсын хууль тогтоох институцүүддээ холбоо тогтоож хамгийн гол нь аливаа шийдвэр нийгмийн амьдрал эдийн засгийн хөгжилтэй холбоотой аливаа шийдвэр бол хууль тогтоох байгууллагууд дээр гардаг юм байна. Ялангуяа хөгжиж байгаа орнуудын хууль тогтоох байгууллагууд дээр чадавх бэхжүүлэх шаардлагатай юм байна гэдгийг ойлгоод жишээлбэл парламентчдын сүлжээ гээд иймэрхүү юмнууд байна л даа. Энэ юу хэлээд байгаа юм бэ гэхээр энэ төсөл хөтөлбөрүүд бол хэрэгжүүлэх нь зайлшгүй гэдгийг хэлж байгаа юм. Тийм учраас одоо жишээлбэл дэлхийн банкны Монгол дахь суурин төлөөлөгчтэй би одоо 2, 3 хоногийн өмнө уулзаад энэ жишээлбэл Улсын Их Хурлын Тамгын газарт төсөл хөтөлбөр хэрэгжүүлж өгөөч гэж санал тавьсан. 

Өөрөөр хэлбэл жижиг дунд үйлдвэрийг хөгжүүлэх энэ чадавх энэ талаас нь бодож энэ Улсын Их Хурлын гишүүд болон холбогдох байгууллагууд дээр хууль тогтоох чиглэлээр хууль тогтоомжийн чанарыг сайжруулах олон улсын сайн туршлагуудыг судлах ийм чиглэлээр төсөл хөтөлбөр хэрэгжүүлж өгөөч гэхэд бол маш их зөвшөөрсөн. Энийг бол зөв гэж бодож байна. Төгс төгөлдөр хүмүүсийн цуглуулга биш юм. Энд бол зайлшгүй олон төрлийн ажил хийж байсан төрөл бүрийн чиглэлээр ажиллаж байсан хүмүүс цуглараад энэ улс орны хувь заяа энэ улс орны хууль тогтоох үйл ажиллагааг тэр тохиолдолд бол тухайн хувь гишүүний чадавх төдийгүй ерөөсөө Улсын Их Хурал институцийнхээ хувьд хир зэрэг бэхжих вэ гэдэг асуудал дээр бол нэлээд олон улсын сайн туршлага энэ тэр бол чухал. Тэр талаас нь бол би энэ Тамгын газар дээр ер нь хуулийн төсөл хөтөлбөр хэрэгжүүлэхийг бол дэмждэг. Харин ч их олон төсөл хөтөлбөр хэрэгжээсэй гэж боддог. Энийгээ би бас хэлье. Баярлалаа. 

А.Бакей: -Нямаагийн Энхболд гишүүн тэгээд саналаа хураая даа. 

Н.Энхболд: -Бид нар төрийн зарим эрх үүргийг төрийн бус байгууллагуудаар хэрэгжүүлэх шаардлага боломжийн тухай их олон жил ярьж ирж байгаа юм. Бараг л анх ардчилал гэж юу байдгийг мэдэхгүй ярьж эхэлснээс хойш л иргэний нийгмийн асуудал иргэний нийгмийн байгууллага төрийн бус байгууллагуудаар дамжуулж иргэдийн төр барих эрхийг нь хангах үйл ажиллагааг дэмжих ийм чиглэлээр ажиллах ёстой гэсэн ийм зүйлүүд үе үеийн Их Хурал буюу Засгийн газрууд их олон жил ярьж эхэлсэн. Яг хийж байгаа юм харьцангуй их ховор байдаг юм. Өнөөдөр яг Монгол Улсын Засгийн газраас иргэний нийгмийн байгууллагуудтай юм уу эсвэл төрийн бус байгууллагуудтай яг албан ёсоор гэрээ байгуулаад урд нь хийж байсан ажлаа тэд нараар хийлгэж байгаа тэр нь амжилттай явж байгаа ийм жишээ маш ховор байгаа. Уг нь бид нар алдсан оносон ч гэсэн нэлээд эртнээс энэ юмнуудаа хийгээд эхэлсэн бол өдийд олон төрийн бус байгууллагууд хөл дээрээ босоод байх ажиллагаа нь жигдэрчихсэн төр бас ачааллынхаа нэлээд хэсгийг өөрөөсөө авсан байх боломжуудыг бүрдүүлж өгөх нөхцөлүүд байсан. 

Тун цөөхөн байдаг. Би энд юу хэлэх гээд байгаа вэ гэхээр энэ юуг дэмжиж болно яах түрүүний Уянга гишүүний хэлсэнтэй бол санал нэг байна. Агуулга уруу нь бид нар заавал орж байх ёстой. Ер нь заавал гэж агуулгаа өөрсдөө л хийдэг байх ёстой. Мэдээж одоо гадна дотноос туршлага судлах энэ хурлууд Их Хурлууд, парламентууд үйл ажиллагаагаа явуулдаг тийм аргачлал арга барил тэр тал дээр нь бас шаардлагатай юмнуудыг судлах боломжтойг нь авах ийм юмнууд байлгүй л яах вэ. Гэхдээ л үндсэн зүйлүүд нь бол агуулга нь манайх бид нар Монголчууд өөрсдөө тодорхойлдог ийм л юманд цаашдаа ийм зориулалтын мөнгийг зарцуулж байх ёстой гэж бодож байна. Би Их Хурлын даргад, Болдбаатар даргад хандаад бас энэ төслөө хэрэгжүүлэхдээ нутгийн удирдлагын холбоотой бас тодорхой хэмжээгээр холбоотой ажиллаарай гэж хэлэх гээд байна. 

Тийм нөхцөлтэйгөөр дэмжих гэж байна. Тэр хөтөлбөрийн боловсруулах эдний шугамаараа үйл ажиллагаа явуулдаг хүмүүс бүтцүүдийг нь нөгөө сургалтандаа ашиглах энэ чинь бас судалж үзсэн юмтай газар шүү. Тэгэхээр ийм нөхцөлтэйгөөр дэмжиж болно гэж хэлж байна. Болдбаатар даргад бас энэ тал дээр анхаараарай гэж хэлэх гэж байна. 

А.Бакей: -Ер нь бол энэ төслийн үйл ажиллагаанд бол нутгийн удирдлагын холбоо удирдлагын академи эмэгтэйчүүдийн холбогдох төрийн бус байгууллагууд бас ямар нэг хэмжээгээр оролцож байгаа. Яах вэ өргөн хүрээнд биш ч гэсэн тодорхой хэмжээгээр оролцож байгаа. Энэ саналыг бас Болдбаатар дарга анхаараарай гишүүдийн хэлж байгаа саналыг. Ингээд Батцэрэг гишүүн. 

Н.Батцэрэг: -Товчхон санал хэлмээр бодогдчихлоо. Орон нутгийн иргэдийн хурлуудыг чадавхжуулах чиглэлээр бол ер нь шинэ Үндсэн хууль батлагдаад 92 оны анхны Улсын Их Хурал гарч ирээд орон нутгийн иргэдийн хурлуудын одоо хууль эрх зүйн орчинг бүрдүүлэхээс өгсүүлээд ингээд анхаараад явсан байдаг юм. Би бас 90-ээд оны дундуур Улсын Их Хурлын гишүүн байгаад тэр үеийн нутгийн удирдлагын дэд хорооны гишүүн байж нутгийн удирдлагын дэд хороон дарга нь Галсанпунцагийн Ганхуяг гэж гишүүн байсан л даа. Их зүйл хийсэн шүү дээ. Орон нутгийн иргэдийн хурлыг чадавхжуулах гээд. Нутгийн удирдлага гэдэг сэтгүүл гаргаж байсан юм. Редакцын нарын бичгийн дарга нь Маналжав гуай нийслэлийн иргэдийн хурлын нарийн бичгийн дарга. 

Тэгээд бас л одоо дотооддоо мөнгө дутуу учраас гаднаа санхүүжилт аваад одоо орон нутгийн иргэдийн хурлуудын хийх ажил тэрэн дээр явагддаг орон нутгийн нийгэм эдийн засгийн хөгжлийн хөтөлбөртэй холбоотой асуудлууддаа орон нутгийнхаа боловсон хүчнийг бас сургаж зааж бэлтгэж явахгүй бол болохгүй л байсан тийм л юмаар дамжиж явсан юм. Зүгээр сая гаднын санхүүжилт гэдэг дотор манай Уянга гишүүн бусад гишүүд яриад байна. Тэгээд авах гээхийн ухаанаар хандах ёстой. Саран дээрээс буусан ганцаараа дэлхий дээр байгаа юм шиг байж болохгүй. Бид нар бол үүд хаалгаа барих биш нээлттэй ардчилсан Монгол орон. 


Гэхдээ гаднаас ирж байгаа мөнгө бүр сайн биш. Энэ үнэхээр тийм энэ дээр ёстой шүүлтүүр тор тавьж хандах ёстой гэж бодож байгаа юм. Зүгээр ер нь нэг үг хэлмээр бодогдсон нь Батболд гишүүн түрүүн жишээлэх юм бол Монгол төр гээд их олон удаа ярьсан. Их сайхан үг сонсогдож байсан. Хувийн юм яриад гэж битгий тэгээрэй. 2005, 2006 оны үед бидний хэсэг нөхөд сугалж байгаад Монголын төр гээд бичсэн бүх юмнуудыг нь нэг удаа цуглуулав. Бүр их сургуулийн төгсөх курсийн оюутнуудыг хүртэл сэтгүүл ном сонин Их Хурал дээр гарч байгаа юмнуудыг гаргаж байгаад дандаа Монголын төр гэж ярьж явсан. 

Тэгээд бүгдээрээ ерөөсөө Монголын төр гэдгийг Монгол төр гээд Монгол гэдэг үгийг тэмдэг нэрийн чанартай ашиглаж болохоор Монгол гэдэг нь одоо төрийнхөө агуулгыг тодотгохоор Монгол хэлбэрийн төр Монголынх байх ёстой төр гэсэн байдлаар хандаж үзээд ийм үгийг эргэлтэд оруулах гээд шидэж байсан маань тэр дурсамж бодогдсон. Тэгээд бид нар бол тэрийгээ бол ер нь бол орчин цагийн улс төрчдийн хамгийн том зорилго ингэхэд юу юм бэ гэхэд Монгол төрийг урлах явдал юм байна гэж өөрсдийнхөө одоо зорилгыг томьёолж байсан юм л даа. Тэгээд тэр Монгол төр гэдгийн ард л одоо төсөв тодотгосон ч тэр гаднын зээл тусламж ярьсан тэр бусад олон олон асуудлуудыг ойлгож ярьдаг юм. Тэгээд энэ агуулга уруу бол ингээд гишүүд бүгдээрээ явж байгаа  нам эвсэл гэлгүй одоо яг Монгол төр, Монгол чанартай, Монгол хэлбэртэй, Монгол агуулгатай тийм төрийн урлах тал дээр бол бүгд үгээ хэлээд ингээд явдаг болж байгаа. Иймэрхүү л хувийн санаагаа хэллээ. Баярлалаа. 

А.Бакей: -Ингээд гишүүд саналаа хэллээ. Тэгээд Батцэрэг гишүүний саналаар саяны саналаар дахин санал хураалт явуулъя гэсэн горимын санал гарч байна. Энэ горимын саналыг дэмжиж байгаа гишүүд саналаа өгье. Санал хураалт эхэлж байна. 14-13 энэ санал дэмжигдлээ. 

Улсын Их Хурлын даргын гадаад тусламжийн орлого, зарлаг тусбүр 350 сая төгрөг нэмж тусгах гэсэн Тэмүүжин гишүүний саналыг дэмжье гэсэн саналаар санал хураалт явуулъя. Санал хураалт эхэллээ. 14-12 дэмжигдлээ.

Дараагийн санал. Батцэрэг гишүүний ирүүлсэн санал байна. Зарчмын зөрүүтэй санал байгаа Монгол Улсын 2015 оны төсвийн тухай хуульд нэмэлт, өөрчлөлт оруулах тухай хуулийн 1 дүгээр хавсралтын 2-ыг доор дурдсанаар өөрчлөх. 

2.1.1 болон 2.1.2-ыг нэгтгэж төсвийн ерөнхийлөн захирагч түүний хэрэгжүүлэх хөтөлбөрийн хүрэх үр дүнгийн үзүүлэлтийг хууль тогтоолын төсөлд хэлэлцэж батлах гэж.

2015 оны зорилтот түвшинг 100-аас доошгүй ажлын өдөр хуралдаж хууль тогтоолын төсөл хэлэлцэж батлах гэж.

б. 2.1.3 болон 2.1.4-ийг нэгтгэж хэрэгжүүлэх хөтөлбөр хөтөлбөрийн үр дүнгийн үзүүлэлтийг хууль тогтоолын биелэлтийг хянан шалгах холбогдох тайлан мэдээ хийхийг сонсох гэж 2015 оны зорилтот түвшинг 10-аас доошгүй удаа хяналт шалгалт хийх 6-аас доошгүй удаа тайлан хэлэлцэх. 12-оос доошгүй удаа мэдээлэл сонсох гэж өөрчлөх. 

в. 2.1.5-ын хэрэгжүүлэх хөтөлбөр хөтөлбөрийн үр дүнгийн үзүүлэлтийг Улсын Их Хурлын үйл ажиллагаанд мэргэжил арга зүй техник зохион байгуулалтын туслалцаа үзүүлэх. Ажиллах нөхцөлөөр хангах гэж. 2015 оны зорилтот түвшинг хуульд заасны дагуу хангагдсан байх гэж ийм зарчмын зөрүүтэй санал гаргасан байгаа. Ийм үр дүнгийн болоод тооны, чанарын үзүүлэлтээр Улсын Их Хурал түүний Тамгын газрын үзүүлэлтийг илүү тодотгож байгаа ийм санал байна. Энэ саналаар санал хураалт явуулна. Өөр саналтай гишүүд байхгүй бол санал хураалт явуулъя. Дэмжиж байгаа гишүүд саналаа өгье. Батцэрэг гишүүн. 13-10 энэ санал дэмжигдлээ. 

Дараагийн гурав дахь санал байна. 


Үндэсний аюулгүй байдлын зөвлөлийн нарийн бичгийн даргын урсгал зардлын багцад нэмж тусгагдсан 407.1 сая төгрөгийг хасаж Монгол Улсын Ерөнхийлөгчийн Тамгын газрын даргын урсгал зардалд нэмж тусгах гэсэн санал байгаа. Энийг би гаргаж байгаа. Товч тайлбар хэлэхэд Үндэсний аюулгүй байдлын зөвлөлийн харьяа бол стратеги судлалын хүрээлэн гэж байдаг юм байна.

Ерөнхийлөгчийн Тамгын газрын харьяа бол үндэсний хөгжлийн хүрээлэн гэж. Саяны төсвийн тодотголын төсөлд бол үндэсний хөгжлийн хүрээлэнг бол тэр үндэсний аюулгүй байдлын зөвлөлд нэгтгэхээр санал орж ирсэн. Тэгж нэгтгэхдээ батлагдсан 472.9 сая төгрөгөөс 65.1 сая төгрөгийг нь танаж тийшээ нэгтгэхээр санал гаргасан байна. Энийг бол Үндэсний хөгжлийн хүрээлэнг бол Ерөнхийлөгчийн Тамгын газрын дэргэд хэвээр үлдээе. Тэр танагдсан 65.1 сая төгрөг нь хассанаараа явъя гэсэн ийм санал байгаа. Энэ саналыг дэмжчихье гэсэн саналаар санал хураалт явуулна. Саналаа өгье гишүүдээ. Энэ санал хүчингүй. 


Нямаагийн Энхболд гишүүн. 


Н.Энхболд: -Аюулгүйн зөвлөлийн ажлын албаны харьяанд байж байгаад стратеги судлалын хүрээлэнд шилжүүлээд Засгийн газар санал гаргасан юм уу, мөнгөтэй нь хамт шилжүүлье гээд. 


А.Бакей: -Тийм. 


Н.Энхболд: -Тэгэхээр одоо буцаад хүмүүсээ буцаагаад авъя. Мөнгийг нь бол тэр чигээр нь хасуулъя гэж санал орж ирж байгаа юм уу.


А.Бакей: -Тийм. Үндэсний хөгжлийн хүрээлэн бол Ерөнхийлөгчийн Тамгын газрын харьяа байсан. Энийг Үндэсний аюулгүй байдлын зөвлөлд шилжүүлье. Тэгэхдээ 15 оны батлагдсан төсвөөс нь 65.1 сая төгрөгийг танаж шилжүүлье гэсэн ийм Засгийн газрын өргөн барьсан төсөл дээр тэгж ярьсан юм. Энд гаргаж байгаа санал нь бол тэр 65.1 сая төгрөг төсвөөс нь хасдаг юмаа хасдагаараа хасъя. Гэхдээ харьяалал нь бол Ерөнхийлөгчийн Тамгын газарт хэвээр үлдье гэсэн ийм санал байгаа. Тэгэхээр нөгөө Ерөнхийлөгчийн захирагчийн хоорондох асуудал. 


Н.Энхболд: -Үндэслэл шалтгаан нь юу байдаг юм бэ. Би зүгээр яагаад асуугаад байгаа юм бэ гэхээр энэ яг байгуулагдах үед нь ч гэсэн заавал Ерөнхийлөгчийн Тамгын газрын дэргэд ийм зүйл байх ёстой юм уу даа үгүй юм уу гэж ярьж байсан юм. Стратеги судлалын хүрээлэн гэж бий. Ер нь бодлого боловсруулах ийм газрууд бий. Тэгэхээр заавал Ерөнхийлөгчийн институцийн дэргэд бусад юмтай давхацсан эрх үүрэгтэй ийм байгууллага байх шаардлагагүй гэж бодож ярьдаг байсан юм. Тэгээд яах вэ тэр үед байгуулаад Энхбаяр Ерөнхийлөгчийн үед л дээ. Энэ Улсын Их Хурал, Засгийн газар дээр нь Ерөнхийлөгчийн институцийн хажууд ижил төстэй үүрэгтэй бүтцүүд ерөөсөө байх шаардлагагүй байхгүй юу. 


Яг л нэг л тийм үнэн үгээр нь хэлбэл институц бүр дэргэдээ нэг тийм юмтай байх амбицын үүднээс л бий болсон нэгж л дээ. Одоо чухам юу хийдэг ямар үр дүнтэй байдгийг би мэдэхгүй. Тийм учраас ерөөсөө байх ёстой гэж би боддог юм. Тэгээд тэр хэрэв шаардлагатай бол үнэхээр тэр стратеги судлалын хүрээлэнгийнхээ дэргэд л байна биз. Тэнд үнэхээр тийм хөгжлийн бодлого стратегийн асуудлууд гарч чадаж байгаа бол тэндээ байж байг. Ижил төстэй үйл ажиллагаа явуулдаг газрууд олон харьяалалтай байх нь ач холбогдолгүй л гэж би үзэж байгаа. Тэрэн дээрээ байгаа гэдгээ хэлдэг. Таны үндэслэлийг сонсъё гэж бодож байна. 


А.Бакей: -Ерөнхийлөгчийн Тамгын газраас бас бидэнд албан бичгээр хандаж Байнгын хороонд санал ирүүлсэн. Энэ дээр бол энэ хоёр хүрээлэн бол чиг үүргийн хувьд бол давхцахгүй. Тэгээд ч одоо энэ үндэсний хөгжлийн хүрээлэн бол  Ерөнхийлөгчийн Тамгын газар болоод шинжлэх ухааны академид бас давхар харьяалалтай. Чиг үүргийн хувьд бол маш чухал үүрэгтэй ийм хүрээлэн учраас тусдаа байх нь зүйтэй. Төсөв хасах, танахыг нь бол бид нар эсэргүүцэхгүй гэсэн ийм санал ирүүлсэн. Энэ дагуу санал хураалт явуулж байгаа. Дэмбэрэл гишүүн. 


С.Дэмбэрэл: -Эрдэм шинжилгээний аливаа байгууллага бол ер нь бол хэн нэгэнд уг нь харьяалагддаггүй л дээ. Гэхдээ одоо жишээлбэл стратегийн хүрээлэнгийн юмыг уншиж үзээгүй юу ч хийдэг юм бүү мэд. Ямар ч юм бүтээл хийсэн юм би нэг удаа уншиж үзээгүй. Хаа ч байдаг юм бэ. Аюулгүй байдлын судалгаа хийдэг гэсэн. Энэ 15 оны төсвийн төслийн нэгдүгээр хавсралтад бол жилдээ хэдэн судалгаа хийнэ гэнэ үү оруулсан байна лээ. Үндэсний хөгжлийн хүрээлэнгийн судалгааг нь би мэднэ. Одоо тэгээд Их Хурлын нөгөө даргын захирамжаар байгуулагдсан үндэсний хөгжлийн концепцыг урт хугацааны концепцыг боловсруулах юун дээр дэд хэсгийг ахлаад явж байгаа шүү дээ. Тэгээд ингээд юм хийдэг байгууллагуудаа ингээд нэг зүгээр л нэг газрын бөөрөнд аваачиж наалдуулна гэдэг нь өөрөө утгагүй л дээ. Тийм учраас байлгадгаар нь байлгая. Тэр байтугай төсвийг ч тэгж хасах шаардлага байхгүй. Тэрний цаад яагаад хасаж байгаа учрыг нь ойлгосон. Тэдэнд хэрэгтэй мөнгө тэгэхдээ өөрсдийг нь устгах гээд байгаа учраас ядахдаа энийгээ өгөөд энэ хэдийгээ үлдээе гэсэн ийм л юм бодож байгаа юм. Тэрнээс биш энэ судалгаа, шинжилгээний ажилд нь хэрэгтэй мөнгө. Ийм саналтай байна. 


А.Бакей: -Сангийн яамнаас энэ дээр тайлбар байх уу энэ дээр. Төрийн нарийн бичгийн дарга. 


Х.Ганцогт: -Хоёр хүрээлэнг нийлүүлж байгаатай холбоотойгоор 10 орон тоо хасагдахаар бол төлөвлөсөн байгаа. 10 орон тоо бол гол нь захиргааны орон тоо хассантай холбоотойгоор гарч байгаа. 2015 онд бол 65 сая төгрөгөөр зардал буурах цаашид бол 110 орчим сая төгрөгөөр буурахаар яваа. Ирэх жилийн хувьд бол бүтцийн өөрчлөлттэй холбоотойгоор хүн халагдаж байгаатай холбоотойгоор 53 сая төгрөгийг бол тусгасан. 


А.Бакей: -Ийм тайлбар байна. Батцэрэг гишүүн. 


Н.Батцэрэг: -Би Бакей гишүүний гаргасан саналыг дэмжиж байгаа юм. Үндэсний хөгжлийн хүрээлэн бол за яах вэ хэнд хамаарч байгаа аль институцийн доор байгаа гээд яривал янз бүрийн юм ярьж болох боловч одоо байгаа бүтэц бүрэлдэхүүн тэнд хийгдэж байгаа ажлаараа бол нэлээд их хэрэг болж байна. Саяын тэр Дэмбэрэл гишүүний дурдаж байгаа шиг жишээлбэл урт хугацааны хөгжлийн концепц боловсруулах энэ ажил дээр бол бас ачааны хүндийг үүрэлцээд ажлын дэд хэсэг болоод нэлээд олон ажлыг бол амжилттай сайн зохион байгуулж байгаа. Бид нар одоо энэ 1 сарын 20 дээр бол анхны төслөө бичээд гишүүдэд тараахаар бэлдсэн нэлээд их ажлаа зохион байгуулаад ажиллаж байгаа юм. Жишээлэх юм бол. Ер нь бол ийм үндэсний хөгжлийн хүрээлэн шиг нийгэм эдийн засгийнхаа хөгжилд дүн шинжилгээ анализ хийдэг хөндлөнгийн мониторинг хийдэг тэгээд дээрээс нь дунд урт хугацааны хөгжлийн төлөвлөлтийг хийдэг шинжлэх ухааны үндэслэл суурь тооцоо судалгаан дээр ажилладаг олон улсын хөгжлийн байр байдалтай харьцуулж зэрэгцүүлж өөрсдийгөө харьцуулж зэрэгцүүлдэг ийм байгууллага хэрэгтэй юм билээ. 


Засгийн газрын шууд бүтцэд байдаг яам, Тамгын газар, агентлагууд бол мэдээжийн хэрэг өөрөө өөрсдийн чиг үүрэгтэй. Тэнд бол одоо тодорхой салбарын мастер төлөвлөгөө бусад үүргээрээ оногдсон ажлуудаа хийгээд ингээд явдаг болохоос биш нийгэм эдийн засгийн хөгжлөө тэрний шийдэл хувилбаруудыг энэ олон талтай шинжлэх ухаанчаар судалж гаргаж ирдэг байгууллагууд бол үнэхээр манайд дутуу юм билээ шүү дээ. Дутуу явж ирсэн шүү дээ. Сүүлийн 20 гаруй жилд. Тэр үүднээсээ энэ үндэсний хөгжлийн хүрээлэнг бол стратеги судлалын хүрээлэн уруу татан буугдаад ажил нь төлөвшчихсөн явж байгаа юмыг бол тэгж ярьдаг нь буруу гэж бодож байгаа юм. Стратеги судалгааны хүрээлэн өөрөө тэндээ юу хийдэг юм бэ. Хир үрд дүнтэй ажилладаг гэдэг бол тусдаа асуудал. 


Бид нар бодохдоо бол гадаад нөхцөл байдал, аюулгүй байдлын эрсдэлийн судалгаа хийдэг гэж хардаг. Зүгээр яах вэ шийдвэр гаргах түвшинд ажиллаж байгаа хүмүүст хэрэгтэй мэдээ мэдээллээр хангадаг юм уу үгүй юм уу юу гаргадаг юм яаж ажилладаг юм тэрийг нь бол үнэхээр мэдэхгүй байна. Тэр нь бол арай өөр асуудал. Ямар ч байсан энэ хоёр байгууллагыг зөвхөн нэг 60 сая төгрөг хэмнэхийн төлөө бол одоо нэгтгэх нь буруу. Харин хэмнэж байгаа мөнгөө хэмнэнэ биз. Байгууллагуудын чиг үүргийг нь хэвээр нь үлдээгээч ээ гэдэг саналыг бол дэмжиж байна. 


А.Бакей: -Ингээд энэ саналтай холбогдуулж гишүүд саналаа хэллээ. Нямаагийн Энхболд гишүүн. Уг нь бол би дэг зөрчиж л байна л даа. 


Н.Энхболд: -Яах вэ дээ. Үндсэн хуулийн баярын өдөр үг хэлэх эрхээр бас нэг жоохон харж үзээч. Одоо бид нарын дараагийн ярих гэж байгаа бол жишээ нь Төрийн албаны тухай хуульд нэмэлт, өөрчлөлт оруулах тухай хууль байж байгаа байхгүй юу. Тэрэн дээр бид нар өөрсдөө төрийн албаны төв байгууллага. Гэхдээ үндсэн санаа нь төрийн байгууллагууд дэргэдээ сургалт судалгааны болоод зөвлөх үйлчилгээний нэгжтэй байж болно гэснийг хасна гээд явж байгаа. Тэгэхээр энэ маань одоо яг та бид нарын санал хураах гээд байгаа юмтай бас тодорхой хэмжээний агуулгаар ингээд зөрчилдөж байгаа байхгүй юу. 


Сая Батцэрэг дарга хэлж байна. Тэр нэг төрд нэгдсэн бодлого боловсруулдаг ийм юм дутагдаад байгаа гэж тэр үнэн. Нөгөө энэний түрүүчийн Засгийн үед чинь Хашчулууны удирдаж байсан нэг агентлаг байсан чинь уг нь тийм зорилготой байгуулагдсан яг ийм юмнууд давхарддаг байхгүй юу. Улсын хэмжээнд ерөөсөө манай хөгжлийн бодлого стратеги зорилт арга хүрэх хэлбэрүүд арга замууд нь юу юм бэ гэдэг юмыг хийх гэж оролддог бас ч тодорхой хэмжээний юм хийгээд байсан. Хамгийн харамсалтай нь тэнд гарсан юмнуудаа ч Улсын Их Хурал, Засгийн газар яг ерөөсөө шинжлэх ухааны үндэстэй авъя гэж бүрэн дүүрэн хэрэглэж чадаагүй. 


Ерөнхийлөгчийн Тамгын газар ажиллаж байгаа тэр хэсгээс ч гарсан юмнуудыг бүрэн дүүрэн ашиглаж чадаж байгаагүй ийм л явдалтай яваад ирсэн юм. Тэгэхээр би миний тэр түрүүн хэлээд байгаа тэр анх байгуулагдсан түүх нь бол нэг тийм институц хоорондын өрсөлдөөнтэй ч юм уу, амбицтай ч юм уу гараад ирсэн. Одоогийн Ерөнхийлөгч бол тэр байдлаар нь ашиглаж байгаа гэж бодохгүй нь л дээ. Анх тэгж байгуулагдсан түүхтэй. Одоо миний бодож байгаагаар бол стратегийн хуулинд шилжүүлчихээд тэндээ юмыг нь зангидаад нэгтгээд ингээд яваад хамгийн гол нь тэндээс гарч байгаа юмнуудаа сонсоод байвал илүү үр дүнтэй л гэж би бодоод байгаа юм. 


Стратеги судлалын хүрээлэн бол иргэддээ гадаад бодлогын чиглэлээр бас хөөрхий тэнд байгаа улсууд нэлээд их судалгаа дүгнэлт судалгааны ажлууд хийдэг тэрийгээ эрдэм шинжилгээний бага хурал зохион байгуулж хэлэлцүүлдэг дээр нь гадаад яамтай үйл ажиллагаагаа нэлээд холбогдож гадаад яамныхан бол харьцангуй тэндээс гарч байгаа юмнуудаа эргүүлж тойруулж боддог. Гаргаж байгаа бодлого шийдвэртээ тусгадаг ийм зүйлүүд байдаг юм шүү гэдгийг бас энд хэлчихье. Нэлээд удаан хугацааны түүхтэй. Тэндээс гарсан бас олон хүмүүс тэр тогоонд чанагдсан хүмүүс Монголын төрд бодлого тодорхойлолцоход их хувь нэмэртэй оролцож явсан ийм түүхтэй байгууллага байдаг юм. Ер нь бас онц сайн тэр талаар мэдлэг мэдээлэл байхгүй хүмүүст бол энийг хэлчих нь зүйтэй болов уу гэж бодож байна. Би бол өөрийнхөө бодол дээр байна. 


А.Бакей: - Гишүүд янз бүрийн байр суурьтай байна. Өөрсдийнхөө саналаа хэллээ. Ямар ч гэсэн санал хураалт явуулъя. Санал хураалтыг та бүгд ойлгож байгаа. Үндэсний аюулгүй байдлын зөвлөлийн нарийн бичгийн даргын урсгал зардлын багцад нэмж тусгагдсан 407.1 сая төгрөгийг хасаж Монгол Улсын Ерөнхийлөгчийн Тамгын газрын даргын Урсгал зардалд нэмж тусгах /үндэсний хөгжлийн хүрээлэнг хэвээр үлдээхтэй холбоотой санал байгаа/. Энэ саналаар санал хураалт явуулна. Санал хураалт эхэллээ. Гишүүд саналаа өгье. 13-4 энэ санал дэмжигдсэнгүй. Ингээд зарчмын зөрүүтэй саналаар санал хураалт явуулж дууслаа. 


Төсвийн тодотголоор гишүүдийн хэлсэн саналыг нэгтгэж дүгнээд бид бас Төсвийн байнгын хороонд шилжүүлэх ёстой. Энэ дээр гишүүдийн ярьсан нийтлэг саналыг Байнгын хорооны санал, дүгнэлтэд тусгуулахаар эхний гол асуудал бол нэг чиглэлийн үйл ажиллагаа явуулдаг шинжлэх ухааны байгууллагуудыг нэгтгэхдээ бас одоо болгоомжтой хандах засаж сайжруулах асуудлыг бол анхаарах төрийн албан хаагчдын бэлтгэдэг удирдлагын академид төрөөс үзүүлэх дэмжлэгийг бууруулахгүй байх. Чингис бондоос зарцуулсан хөрөнгө оруулалтын үр дүнд шинжилгээ хийж үнэлэлт, дүгнэлт өгөх үлдэгдэл 700 сая долларыг ямар зориулалтаар зарцуулах талаар анхаарах. Хууль тогтоомжийн шинжлэх ухааны үндэслэлийг сайжруулах судалгаа, шинжилгээний ажилд төрөөс үзүүлэх дэмжлэгийг бас цаашид бууруулахгүй байх. 


Төрийн албан тушаалтны утас унаа машин, гадаад томилолтын зардлыг хэмнэх тал дээр бас анхаарах АСЕАМ-ын чуулга уулзалт зохион байгуулахад зориулж төсөвт тусгагдсан зардал төсвийг тодорхой болгож задаргаад Улсын Их Хурлын гишүүдэд  танилцуулах гэсэн ийм үндсэн дүгнэлтүүдийг нэмж тусгаад саяны хураагдсан зарчмын  зөрүүтэй саналын хамт Төсвийн байнгын хороонд шилжүүлэхээр санал болгож байна. 


Нямаагийн Энхболд гишүүн. 


Н.Энхболд: -Түрүүн Энхболд дарга хэлсэн үгэндээ нэг чухал санаа байсан тэр наана чинь орхигдчих шиг боллоо. Нөгөө энэ төрийн албаны зардал, тоо хэмжээ, албан хаагчдын тоо хэмжээ юмнуудыг 2012 оны хэмжээнд хүргэсэн байх ёстой гэсэн зарчмын байр суурь манай нам барьж байгаа гэдгийг хэлсэн. Тэрийг бас дүгнэлтэндээ оруулаач ээ гэж хэлэх байна. Энэ өөрөө бол их том зорилт гэх юм уу даа  байгаа юм. Тэмүүлэх ёстой цэг, энийг тэр наад юман дотроо оруулаач ээ гэж хэлэх гэсэн юм. 


А.Бакей: - Тийм төрийн албаны бүтцийг оновчтой болгож өөрчлөх талаар ийм санал гаргасан ийм томьёоллоор бас дүгнэлтэндээ тусгая. Ойлголоо. 


Ингээд энэ хэлэлцэх асуудал дууслаа. Төсвийн байнгын хороонд Байнгын хорооны санал, дүгнэлтийг Дэмбэрэл гишүүнийг томилъё. 


Хоёр дахь асуудалд оръё. 


Төрийн албаны тухай хуульд өөрчлөлт оруулах тухай Монгол Улсын Засгийн газрын тухай хуульд өөрчлөлт оруулах тухай, Монгол Улсын яамны эрх зүйн байдлын тухай хуульд өөрчлөлт оруулах тухай, Монгол Улсын Засаг захиргаа, нутаг дэвсгэрийн нэгж түүний удирдлагын тухай хуульд өөрчлөлт оруулах тухай, төрийн хяналт шалгалтын тухай хуульд өөрчлөлт оруулах тухай хуулийн төслүүд энэ бол төсвийн тодотголтой хамт өргөн мэдүүлэгдсэн хуулийн төслүүд байгаа. Хэлэлцээд санал дүгнэлтээ мөн Төсвийн байнгын хороонд хүргүүлэх учиртай. Эдгээр хуулийн төслүүд эрхэм гишүүдэд байгаа. Тийм учраас асуух асуулттай гишүүд нэрээ өгье. 


Энэ Засгийн газрын Хэрэг эрхлэх газрын даргыг дуудъя, гишүүдийг бас дууд. 


Асуулттай гишүүдийг Нямаагийн Энхболд гишүүнээр тасаллаа, Сундуйн Батболд гишүүн асуулт асууя. 


Сундуйн Батболд: -Энэ Төрийн албан хаагчдын тэтгэвэрт гарахад нь олгож байгаа юу бий шүү дээ. Тэтгэмж тэрийг өөрчлөхөөр оруулж байгаа тийм ээ. Тэр яг хэд болох юм бэ. 


А.Бакей: - Эрдэнэбат сайд хариулах уу. 


Ж.Эрдэнэбат: -Төрийн албан хаагчдын тэтгэвэр тэтгэмжийн хувьд бол маш олон хуулийн дээр янз бүрийн хугацаатай тэгээд салбар нь ч гэсэн янз бүрийн салбарууд дээрээ хууль өөрийнхөө салбарынхаа хуулиуд дээр хийсэн ийм зохицуулалттай байсан. Тэгээд энийг нь бас нэг мөр болгоё. Нөгөө талдаа болохоор яах вэ гэхээр төрийн албанд ажилласан жилтэй нь хамааруул бас олгодог ийм нөхцөлийг бүрдүүлэх ёстой юм гэж үзсэн байгаа. Зүгээр өмнөх анх батлагдсан хуулийн хүрээнд бол төрийн албан хаагчдыг 12 сарын тэтгэмжээр бүх төрийн албан хаагчдад  олгоно гэсэн ийм зүйлүүд яригдсан. Тэгэхдээ бол сая Засгийн газраас өргөн барьсан хуулийн төсөлд бол ерөөсөө төрийн алба хаасан хугацаатай нь уялдуулж нэгдүгээрт олгодог байя. 


Хоёрдугаарт шинэ төрийн албанд гарч байгаа төрийн албан хаагчдын хувьд бол сүүлийн сарын цалингаа 1.40 хувиар үржүүлж авдаг байсан ийм зүйлийг болиулъя. Дундаж цалин гэдэг юм уу уруу шилжиж оръё. Тэтгэвэр тогтоолгоход олгогддог байсан тэр нөхцөл уруу оруулъя. Тэгээд дээр нь төрийн албанд тодорхой хугацаанд ажилласан бол тэр ажилласан хугацаанд нь одоо тааруулаад 12-36 хүртэл сарын тэтгэмжийг олгож байя гэсэн ийм л хуулийн өөрчлөлтийг оруулж байгаа юм. 


А.Бакей: - Тодруулъя. 


Сундуйн Батболд: -Одоо журмыг нь Засгийн газар баталж байгаа билүү. Хуулиар л явж байгаа шүү. Би ингэж бодоод байх юм. Засгийн газар юу гэж бодож байгаа юм. Баярцогт байна уу. Энэ ийм байхгүй юу. Энийг Засгийн газар тогтооно гэчхээд л үе үеийн Засгийн газрууд шоугаа хийгээд л эхэлнэ шүү дээ. Та нарыг 12 сарыг өгдөг байсныг чинь 24-ийг өгнө, 36-г өгнө, 48 сарыг өгнө гээд. Уг нь бол бид  нарын нөгөө нэг төрийн албаны тухай хуулийн өөрчлөлтөөр олон жил ярьсан бол ерөөсөө жигд болгоё. Тусгай албан хаагчдын хувьд бол тушаалаар явдаг. Арай өөр байя. Ер нь зүгээр төрийн захиргааны жинхэнэ үйлчилгээний албан тушаалтанд бол нэг л хэмжээ байя гэж ярьж байсан. 


Одоо ингээд Засгийн газар тогтооно гээд тэгчхээр Засгийн газарт бүр их заагтай 12-36 гэдэг чинь тэр хооронд яаж хэлбэлзэж болохоор. Тэгээд нэг гарч ирсэн популист нөхөр нь яах вэ гэхээр одоо таныг би Засгийн газрын журмаар 36 сар өгдөг болно сайхан болно гээд хэлдэг. Иймэрхүү юм уруу орчих гээд байгаа юм. Уг нь энийг Засгийн газар баталдаг биш. Шууд л нэг ингээд тогтоочхоор байгаа юм л даа. Яагаад ийм байдлаар ороод байгаа юм. Төрийн албаны зөвлөл энэ дээр нь судалгаа хийсэн юм уу. Энэ чинь Төрийн албаны зөвлөлөөс гадна юу байх ёстой шүү дээ. Сангийн яам, Нийгмийн хамгаалал, Хөдөлмөрийн яам гол үндсийг нь гаргаж ирдэг байгаасай. Бид нарын олон жил ярьсан юм маань буцаад л яг ийм байдал уруугаа ороод Засгийн газар зогсоодог болоод орчих юм. 


А.Бакей: - Баярцогт сайдад хэлэхэд бол Төрийн албан хаагчдын үндсэн цалингийн дунджаас нь тооцож нэг удаагийн буцалтгүй тусламж олгоно. Ингэхдээ цалингийн дундаж хэмжээ болон олгох шалгуур нөхцөлийг тодорхойлсон журмыг төрийн албаны төв байгууллагын саналыг үндэслэн Засгийн газар батална гэсэн. Тэгээд энэ Засгийн газар батална гэсэн. Зөв юм уу, буруу юм уу гэсэн утгаар асуулт тавьж байна даа. 


Сундуйн Батболд: -Бид нар ярьж байсан юм бол энийг чинь юу яая гэсэн шүү. Хуулиар тогтоогоод төрийн захиргаа болон үйлчилгээний албан хаагчид нэг л хэм хэмжээтэй тэгээд тэр тушаалаар яваад байгаа цэрэг цагдаа нь бол арай өөр байхаар арай байхаар нэг мөсөн тогтоочихвол яасан юм бэ. Одоо ингээд Засгийн газарт ийм эрх өгчхөөр чинь янз бүрийн Засгийн газар жил бүр журам батлаад заримдаа 36 өгдөг, заримдаа 12-ыг өгдөг болчихсон шүү дээ. 


А.Бакей: -Уянга гишүүн. Баярцогт тайлбар хэлье. 


С.Баярцогт: -Энэ яг холбогдох хуулиуд дээр нь бол одоо хүчин төгөлдөр үйлчилж байгаа хуулиуд дээр нь 36 сар тэгээд 24 сар, 12 сар гээд ингээд янз бүрийн байдлаар 3, 4 хувилбар байгаа юм. Бүгдээрэнг нь одоо ч гэсэн Засгийн газрын журам зохицуулдаг байхгүй юу. Зохицуулдаг журам нь болохоор ийм дутагдалтай юм. Юу вэ гэхээр хамгийн сүүлийн сарын цалингийн 140 хувиар үржүүлээд аргачлалын хувьд бол тэгээд тэрийгээ тодорхойлоод гаргадаг ийм журмыг Засгийн газар батлаад хэрэгжүүлээд явж байсан юм билээ. Одоо бол бид нар янз бүрийн хуулин дээр байгааг нь бүгдийг нь авч хаяад зөвхөн төрийн албаны хуулин дээр 36 сар хүртэл олгоно гээд одоо байгаа журмаа бол тухайн хүний ажилласан төрд ажилласан сараар нь үржүүлээд олгож байгаа. Энэ бол хамаагүй шударга тогтолцоо уруу л шилжиж байгаа юм. Дараа нь хэн ч ирээд маргалдаад өөрчлөөд байхааргүй л. 


Нэг жил ажилласан бол 1 сарынхаа цалинг аваад  36 жил ажилласан бол 36 сарынхаа цалинг аваад. 20 жил ажилласан бол 20 сарын цалинтайгаа тэнцэх хэмжээгээ аваад гардаг ийм л тогтолцоо уруу шилжиж байгаа юм. Энэ дээр бол тийм ямар нэгэн байдлаар популист юм уу, популист биш гэсэн тийм асуудал бол ерөөсөө байхгүй. Энэ бол хэн ч маргахааргүй бодитой ийм юм руу шилжүүлчихэж байгаа байхгүй юу. Өмнөх чинь болохоор зэрэг хэдэн жил ажилласан нь хамаарах хамаарал нь бол зарим нэг хуулин дээр нь тодорхой зарим нэг хуулин дээр нь тодорхой биш байхгүй юу. Өөрөөр хэлбэл сүүлийн зарим нэг багш нар сүүлийн 3 жил ажилласан байсан ч авна. Зарим нэг хуулин дээр нь болохоор 10-20 жил ажилласан бол тэгнэ. 20-30 жил ажилласан бол тэгнэ гээд хууль болгон дээр өөр өөр заасан ийм л тогтолцоотой. 


А.Бакей: -Сундуйн Батболд гишүүн тодруулъя. 


Сундуйн Батболд: -Олгож байгаа гэж үү. 


А.Бакей: -Төрийн албаны зөвлөлийн дарга бас тайлбар хэлнэ. 


Сундуйн Батболд: -Одоо энэ юу байна шүү дээ. Энэ хууль, журам хоёрын хооронд ямар ялгаа байна вэ. Харин ялгаа байгаа юу. Эрх зүйн хувьд ялгаа бий юу. Одоо таны яриад байгаа журам бол би бол одоо мөрдөж байгаа журам бол зүгээ аргачлал тогтоосон журам байгаа байхгүй юу. Гэтэл таны ярьж байгаа журам бол бүр ингээд хувь хэмжээ мэргэжил юугаар нь тогтоох гээд байгаа байхгүй юу. Энэ хоёрын хооронд чинь маш их том ялгаа байгаа байхгүй юу. Одоо яг та нарыг популист гэж байгаа юм биш. Ер нь Засгийн газар солигдлоо. Тэгээд тэр журмыг чинь хуучин бол зөвхөн нөгөө аргачлал коэффициентыг нь өөрчилдөг журам байсан бол одоо энэ чинь хуулиас давсан журам болох гээд байна шүү дээ. Хуулиудаас авч хаячихаад чи цэргийн албан хаагч бол тэдийг авна, багш бол тэдий авна гээд энэ журам чинь тэгээд энэ журмыг Засгийн газар тогтоодог болчихоод хурдан өөрчлөх болчихоод байна. 


А.Бакей: -Баярцогт гишүүн. 


С.Баярцогт: -Багш нарынхыг Боловсролын хуулинд, эмч нарынхыг Эрүүл мэндийн хуулинд, Төрийн албаны хуулинд тэгээд тусгай албаны хуулиудад ингээд тус тусад нь заачихсан байхгүй юу. Тэрийг харин төрийн албаны хуулинд оруулаад хамгийн дээд тал  нь 36 сар хүртэл тэнцэх хэмжээнд олгоно гээд ерөнхий заагаад тэр зохицуулж байсан журман дотор нь бол ажилласан жилтэй нь шууд тэнцүү утгаар нь олгоно. Тэгээд 140 хувиар үржүүлдэг байсныг болиод хамаагүй шударга болгож байгаа. Одоо бол хэн нэгэн хүн хүрч ирээд маргалдаад байхаар тийм зохицуулалтгүй болж байгаа. Бид нарын хамгийн том дутагдал бол юу байсан бэ гэхээр салбарын хууль хийх болгондоо салбарын хүмүүст нийгмийн халамжийнх нь юмыг тусад нь оруулаад хаана юу байгаа нь ойлгомжгүй ийм болгоод байгаа байхгүй юу. Тийм учраас бусад хуулинд байгааг нь бүгдийг аваад зөвхөн төрийн албаны хуулин дээрээ зохицуулалтыг нь хийж байгаа. 


А.Бакей: -Сундуйн Батболд гишүүн. 


Сундуйн Батболд: -Энэ юу шүү. Би тэрийг ярьж байгаагаасаа өөрөөр хийдэг шүү. Ер нь бол тэгдэг шүү. Би чамтай олон жил өөд өөдөөсөө хараад суулаа шүү. 


Хоёрдугаарт наад ярьсан юмыг чинь бол бид нар олон жил яриад яаж цэгцлэх вэ гэсэн асуудал. Одоо энэ хуулиудаа дагаж тэр бүх хуулиудын сарууд орж ирсэн юм уу. Би л лав олж хараагүй дээ. Тэгээд хараа энэ журмаа яг чи ярьж байгаагаараа хийхгүй бол наадах чинь өөрөө завхрал болно шүү. Би Засгийн газарт хуулиар тийм эрх олгочихоод хуулиас давсан эрх мэдэл нь Засгийн газар 1 жил болохоор тэтгэвэрт гарсан улсууд нь 36 аваад 1 жил 12 сар аваад гардаг ийм байдалд хүрэхгүй байхгүйцээр зохицуулна шүү. Хэрэв тэгэх юм бол энэ хуулийг дэмжиж болж байгаа юм. Тэгэхгүй бол энэ чинь бид нарын нөгөө олон жил яриад цэгцэлье гэсэн. Би санаа зовдог байсан юм бол манай ямар нэгэн салбарын хууль тухайн салбарын халамжийн хууль болоод гардаг байсан байхгүй юу. Бүхэлдээ Боловсролын хууль орохоор 1 бүхэл бүтэн бүлэг зүйл нь боловсролын салбарын халамж болоод явчихдаг байхгүй юу. Энийгээ болиод л халамж нь арай тусдаа, тэтгэвэр нь тусдаа байгаад л тэр яг салбарын зохицуулалтыг хийдэг хууль байдаг ёстой гэсэн тэр зам уруугаа явах ёстой шүү. Тийм учраас би чамайг яг ярьсандаа хийгээрэй гэж хэлэх гээд байгаа юм. 


А.Бакей: -Нямаагийн Энхболд гишүүн. 


Н.Энхболд: -Би нэг төрийн бодлогын нөгөө залгамж шинж чанартай холбогдуулж энэ асуудлыг асуух гээд байгаа юм. Нэг удаагийн буцалтгүй тусламж олгох асуудал бол цалингийн дундаж хэмжээнээсээ байна уу, шалгуур нөхцөл энэ тэр нь бол нэг ч тийм чухал биш. Баярцогтоо би цагаа хүлээж байна. Яагаад төрийн албан хаагчдад заримд нь онцгой янз бүрийн нөхцөлтэйгөөр буцалтгүй тусламж олгодог бодлого тэр үед явсан юм бэ. Хөдөөгийн багш хөдөөгийн эмч нарын асуудлуудыг шат дараатай ингээд шийдээд баахан угсарсан шийдвэрүүд гаргасан шүү дээ Монгол Улсын төр. Яагаад тийм бодлого гарсан юм. Хөдөөд багш эмч нар очиж ажиллахаа больсон байхгүй юу. 1990-ээд оны бид нарын эдийн засгийн уналт тэрнээс уламжлалтай хүндрэлүүдээс шалтгаалаад орон нутагт амьдрал хүндрээд янз бүрийн нөхцөл байдал үүсээд хөдөөд багш нар, эмч нар байхгүй болсон. 


Тэгээд бид нарыг аваачихын тулд улсын шугамаар ч тэр орон нутгийн шугамаар ч тэр сумдынх нь шугамаар ч тэр ямар нэгэн байдлаар тэр хүмүүсийг тэнд тогтвортой ажиллах нөхцөлийг бүрдүүлэх ийм боломжуудыг хайж байгаад төр ерөнхий бодлого гаргаад за орон нутагт малчдын хүүхдийг хөдөөгийн иргэдийн хүүхдийг хотынхноос дутуугүй сургахын тулд сурах шаардлага байна. Тэрний тулд тэнд чадалтай боловсролтой мэргэжилтэй багш эмч нарыг тогтвортой ажиллуулах ийм бодлого явуулъя гээд энэ юмнууд чинь гарч эхэлсэн юм. Тэдэн жил ажиллавал төчнөөн төгрөгийн буцалтгүй тусламж олгоно тэдэн сарынхтай тэнцүү гээд. Энэ бол төрийн бодлого. Тэрний хүчинд өнөөдөр харьцангуй хөдөөд эмч багш нар дутагдахаа байлаа гэж ярьдаг болчихоод байгаа юм. Харьцангуй гайгүй болчихоод байгаа юм. Гэтэл одоо бид нар ерөөсөө нэр жил ажилласан бол нэг сарынхыгаа авна. 


Хоёр жил ажилласан бол хоёр сарынхыгаа авна. Гээд нэг ийм зарчим гаргаж байна л даа. Эхнээсээ л ийм бодлого гаргасан байсан бол тэрэн дээр бол надад яриад байх юм байхгүй. Гэтэл одоо бид нар нөгөө та нарыг хөдөө очиж ажиллавал илүү буцалтгүй тусламж өгнө. Илүү харж үзнэ гэсэн хүмүүсээ яах вэ. Таван жилийн өмнө хөдөө очоод суусан залуу мэргэжилтнээ худлаа худлаа тоглосон юм. Одоо чи бол таван жилийнхийгээ л авна шүү дээ. Гэж хэлж болох уу төр. Энэ дээр л асуудал гараад байгаа байхгүй юу. Зарчим гоё сонсогдож байна л даа. Богино ажилласан бол богино бага тусламж аван. Урт ажилласан бол. Урд нь бид нар амлаад бодлогоор хөдөө очоод ажиллуулсан муудсан ч юм байхгүй л байх л даа. Гэхдээ л өөр сонирхолтой байсан байж магадгүй хүмүүсийг тэнд аваачиж ажиллуулчихаад одоо тоглосон юмаа тоглосон юм бид нар болилоо гэж ярьж болохгүй шүү дээ. Энэ хүмүүсийг яах юм бэ. Баярцогт сайд аа, Эрдэнэбат сайдаа. Энэ бол зөвхөн энэ цалинтай холбоотой гараад байгаа асуудал биш. 


Монголын төрд ийм юм сүүлийн жилүүдэд их гарах боллоо. Яагаад бид нарын төрийн бодлого бол уламжлалтай залгамж чанартай байх гэж яриад байгаа юм бэ гэдэг чинь аливаа шийдвэр бол тухайн тэр орон зай, цаг хугацаа, нөхцөл байдалтайгаа л уялдаж л гарна шүү дээ. Өнөөдрийнх бол зардал хэмнэх гээд ийм шаардлагаас үүдэж гарч байгаа юм. Гэтэл тэр үеийн шийдвэр бол хөдөөгийн хүүхдүүдийг сайн багштай, хөдөөгийн иргэдийг сайн эмчтэй байлгах тухай л бодлого. Одоо энийгээ больчихвол аягүй бол нөгөөдөх дахиад л нөгөө асуудал чинь дахиад гараад ирж магадгүй шүү дээ. Ийм юманд бид нар бодох ёстой. Энэ улсуудын асуудлыг тэгвэл яаж шийдэх юм бэ. Ялгаж салгахад хэцүү. 


А.Бакей: -Баярцогт сайд товчхон хариулъя. Дараа нь Эрдэнэбат сайд. 


С.Баярцогт: -Энхболд гишүүний асуултад хариулъя. Энэ нөгөө төрийн жинхэнэ албан хаагч төрийн үйлчилгээний албан хаагч хоёр бол зохицуулалт нь өөр байгаа л даа. Тэгэхдээ зарчмаа барихдаа бол төрийн албаныхаа зарчмыг барья гээд. Тэгээд энэнтэй нь холбогдуулаад Боловсролын хууль, Эрүүл мэндийн хуулинд бол нэмэлт, өөрчлөлт хийж байгаа юм. Тэрнээс түрүүний миний хэлсэн зохицуулалт бол маш олон хуулин дээр орсон байсан. Төрийн жинхэнэ албан хаагч нарын бүх зохицуулалтуудыг нэгтгээд төр зөвхөн төрийн албаныхаа хуулиар явж байгаа юм. Таны хэлээд байгаа эмч багш нар хоёрын болохоор одоо энэ өргөн барьсан номын 106 дугаар хуудсан дээр нь боловсролынх. 116 дээр нь Эрүүл мэндийнх. Энэ хоёр бол хоёулаа үйлчилгээний албан хаагч гэсэн ангилалд орж байгаа. Шалгуур үзүүлэлт өгдөг журам нь бол төрийн албаныхаа хуулийн журмаар зохицуулахаар ингэж явж байгаа юм. 


А.Бакей:  -Эрдэнэбат сайд. Энэ 117 дээр байгаа 115, 113, 112 дугаар хуудсанд байгаа энэ заалтууд бол тэр Төрийн албаны хуулиар зохицуулах ёстой юмнуудыг ингээд өөр өөрийнх нь хуулинд зохицуулсан юмыг бүгдийг нь хүчингүй болгож байгаа. Эрдэнэбат сайдын микрофоныг өгье. 


Ж.Эрдэнэбат: -Энэ шууд 36 сар ажилласан бол 36 сар гэдэг юм байхгүй л дээ. Энэ болохоор тухайн салбар одоо жишээ нь цагдаагийн албан хаагч бол 25 жил ажиллаад л тэтгэвэртээ гарч байгаа шүү дээ. Тэгэхээр энэ тухайн салбарынхаа онцлогоос хамаараад дээд хязгаар нь байхгүй юу. Тэгэхээр тэр хүн 25 жил ажилласан бол 36 сарынхаа тэтгэмжийг л авна. Боловсролын тухай хууль дээр бол таны ярьж байгаа энэ зүйл заалтыг бол нөгөө хөдөө орон нутагт 10 жил ажиллана гэдэг юм бол хэвээрээ байгаа. Зөвхөн юун дээр нь өөрчлөлт орсон гэхээр нөгөө 36 сар, 18 сар гэдэг энэ тэтгэмж олгох 2 сарыг нь л аваад хаясан юм байгаа юм. Тэрнээс бол одоо жишээ нь боловсролын тухай хуулийн 43.1-ийн 4 дээр төрийн болон орон нутгийн ингээд сургууль үйлдвэрлэлийн ерөнхий цэцэрлэгт ажилласан бол заасан албан тушаалд 25 ба түүнээс дээш жил үүнээс сум тосгон багийн сургууль, цэцэрлэгт 10 бас түүнээс дээш жил ажилласан иргэн өндөр насны тэтгэвэр тогтоолгоход түүний үндсэн цалингаас нь тооцож нэг удаагийн мөнгөн тэтгэмжийг Улсын төсөвт ажиллаж байгаа байгууллагаар нь дамжуулан олгох гээд ингээд заалт байгаа байхгүй юу. 


Энэ дээр өөрчилсөн юм нь юу вэ гэхээр дээрх иргэд ажилласан бол 36 сарын үндсэн цалинтай тэнцэх хэмжээний 1 удаагийн мөнгөн тэтгэмжийг олгоно гэсэн ийм үг үсгийг нь авч хаяад тэгээд хөдөө орон нутагт 10 жил тухайн албан тушааалд 25 жил гэдэг ийм заалтуудыг нь оруулаад явчихаж байгаа юм. Тэгэхээр бол энэ дээр орон нутагтаа очиж үйл ажиллагаа явуулах ажиллах энэ сонирхол нь бол энэнээс бол шалтгаалаад хуулийн өөрчлөлттэй холбоотойгоор буурах ийм ойлголт бол энэ дээр байхгүй. Нөгөө суманд 5 жил ажилласан, 3 жил ажилласан гээд эмч, багш нар олгодог хөдөө ажилласан урамшуулал нь бол ямар нэгэн байдлаар хасагдаагүй байгаа. Тэтгэвэр дээрээ бол хуулийн заалт нь бол зөвхөн 36 сар гэдэг тоонууд тэтгэмж авах тэтгэмжийн хэмжээний сарууд нь л хасагдсан болохоос биш бусад нөхцөлийн заалтууд бол хасагдаагүй байгаа. 


А.Бакей: -Нямаагийн Энхболд гишүүн. 


Н.Энхболд: -Энэ хууль хуулиар нь явж байна уу, бүх хуулиудаа зэрэг ярьж байна уу. 


А.Бакей: -Зэрэг ярьж байгаа, багцаар нь ярьж байгаа шүү. 


Н.Энхболд: -Засаг захиргаа нутаг дэвсгэрийн нэгж түүний удирдлагын тухай хуульд өөрчлөлт оруулах тухай хуулийн төсөлтэй холбогдолтой нэг асуулт байна. Энэ дээр аймгийн Засаг дарга нэгээс илүүгүй, нийслэлийн засаг дарга 2-оос илүүгүй орлогчтой байх бөгөөд орлогчийг хурлын тэргүүлэгчид харилцан зөвшилцөн томилох чөлөөлөх гэсэн ийм заалт байгаа. Сум дүүргийн Засаг дарга нь 1-ээс илүүгүй орлогчтой байх бөгөөд хурлын тэргүүлэгчтэйгээ зөвшилцөх болон чөлөөлнө гэсэн ийм заалт байгаа. Энэ дээр нөгөө Засаг даргын орлогч гэдгийг юу гэж үзэх юм бэ. Баярцогт сайдаа. Засаг даргын орлогч гэж ямар хүнийг Засаг даргын орлогч гэж үзэх юм бэ. Энэ хуулийн дагуу ингээд энэ хуулийн заалтаа. 


Яагаад ингэж асуугаад байна вэ гэхээр өнөөдөр нийслэл дээр сая нөгөө шинэ засаг гараад энэ олон орлогч нарыг байхгүй болгоно гээд яриа гарсан. Тэгээд нийслэл дээр хоёр орлогчтой бусад нь цалингүй ажиллана гэсэн ийм ажиллаж байгаа ч гэнэ билээ үү, ажиллана ч гэнэ билээ үү ийм яриа гараад ингээд яваад байна. Үнэхээр одоо нийслэл дээр тийм цалингүй орлогч дарга нар үйл ажиллагаа явуулж байгаа юу. Энэ хууль гарсны дараа ямар болох вэ. Энэ хууль гарсны дараа хөдөө аймагт суман дээр цалингүй орлогч дарга нар ажиллаж болох уу. Ер нь хүн цалингүй ажиллаж болох уу. Хариуцлага урамшуулал хоёрын хооронд ямар нэгэн холбоо байхгүй тийм буяны байгууллага шиг төрийн албаны байгууллагууд байж болох уу. Энэ дээр Монгол Улсын Засгийн газрын Хэрэг эрхлэх газар ямар байр суурьтай байгаа вэ. 


А.Бакей: -Хариулъя.


С.Баярцогт: -Бид нар бол хуулиа л барьж ажиллана гэсэн ийм байр суурьтай байгаа. 


А.Бакей: -Ингээд гишүүд асуулт асууж дууслаа. Гишүүдийн анхааралд нэг зүйлийг анхааруулах нь зүйтэй. Бид бол Төрийн байгуулалтын байнгын хороонд хамаарах асуудлын хүрээний 5 хуульд өөрчлөлт оруулах хуулийг хэлэлцэж байгаа. Төрийн албан хаагчийн нэг удаагийн буцалтгүй тусламжийн асуудал байна. Нэг орлогчтой байх асуудал байна. Сайдууд дэргэдээ өөрийн гэсэн ажлын хэсэг гээд бас орон тоо бий болгох асуудал байна. Иргэдийн Төлөөлөгчдийн Хурлын ажлын албатай холбоотой асуудал байна. Засаг даргын орлогчид байна. Тэгээд дүрэмт хувцастай холбоотой асуудал энэ манай Байнгын хорооны хүрээнд. Тийм учраас эдгээр асуудлаар саналтай гишүүд байвал нэрээ өгье. Тэгээд зарчмын зөрүүтэй санал одоохондоо ирээгүй байна. Тийм учраас зарчмын зөрүүтэй санал байвал ирүүлж болно. 


Та бол хэд хэдэн удаа тодруулсан. Би дэгээ л барьж байна. Баярцогт гишүүн. 


С.Баярцогт: -Хуулиар хэдэн орлогчтой байна гэсэн тэр хэмжээнд нь орлогч гэж үзнэ. Тэгэхээр Энхболд гишүүнээ би яг хэлж байгаа юм нь хоёр орлогчтой байна гэх юм бол хоёр л орлогчтой байна. Гэтэл өөр ажиллаж байсан хүмүүс нь орлогчийнхоо албан тушаалыг хашаад цалингүй ажиллана гэж байгаа энэ бол хууль зөрчиж байна гэсэн үг. Өмнө нь болон гадаадад бол яг энэ албан тушаал дээрээ байгаа өрийнхөө авах ёстой цалингаа аваад Буяны байгууллагад хандивладаг ч юм уу тийм ажил бол хийгддэг юм билээ. 


А.Бакей: -Хэлэлцэж байгаа асуудалтай холбогдуулж зарчмын зөрүүтэй санал гаргах гишүүд байвал саналаа тайлбарлаж үг хэлж болно. Саналтай гишүүд нэрээ өгье. Сундуйн Батболд гишүүн. 


Сундуйн Батболд : -Эрдэнэбат сайд арай өөр тайлбарлачихлаа. Зөрөөд байна  шүү дээ Баярцогт, Эрдэнэбат сайд хоёр. Тэр нөгөө сараар үржүүлнэ гэдэг дээр. Уг нь бол Баярцогтын тайлбар биш Эрдэнэбат сайдын тайлбар нь илүү л ойлгомжтой тайлбар л даа. 36 жил ажиллана гэж байхгүй шүү дээ. 


Ж.Эрдэнэбат:  -Салбарт одоо жишээ нь зарим нь гучин хэдэн жил зарим нь 25 жил ажилладаг. 


А.Бакей: -Юу ч гэсэн Сундуйн Батболд гишүүн саналаа гаргая тэгээд дараа нь тайлбараа сонсъё. Батболд гишүүн саналаа хэлчих.


Сундуйн Батболд: -Энэ хуулийн 1 дүгээр зүйл дээр ийм юм байна л даа. Үндсэн цалингийн дунджаас тооцсон гэсэн байгаа. Үндсэн цалингийн дундаж болон төрийн албанд нийт ажилласан сар байх юм уу, жил байх юм уу ярилцаж байгаад болъё. Энийг тооцож гэсэн байдлаар өөрчлөх юм уу. 


А.Бакей: -Өөрөөр хэлбэл 36 сар гэдгийн оронд бол ажилласан сараар нь гэж давхар оруулъя гэсэн санаа хэлж байна тийм үү. Энэ дээр тайлбар байна уу. Тийм зүйлийг нэмж оруулъя гэж байх шиг байна. Хуулинд байхгүй байна л даа. Дээд талын хэмжээ байгаа юм уу. 


С.Баярцогт: -36 сар хүртэл гэж байгаа шүү дээ. Одоо бол бүх хуулин дээрээс нь хасаад тэр дээд талын хэмжээгээр нь ганцхан төрийн албаны хуулинд зааж байгаа байхгүй юу. Тэгэхгүй бол нөгөө тус тусынх нь хуулинд янз бүрээр заасан байсан учраас тэрийг нь болиулаад ганцхан төрийн албаны хуулинд.


А.Бакей: -Сундуйн Батболд гишүүн. 


Сундуйн Батболд: -Энэ сарыг нь оруулчих юм бол журам гарахад ч гэсэн их дөхөмтэй байхгүй юу. Яагаад гэвэл та бол насаараа ажиллах юм бол 36-аа авна шүү. Ямар нэгэн байдлаар дундаас нь орж ажиллаж байгаад тэгээд тэтгэвэрт гарч байгаа бол 36 биш тэр чинь 0- хэд хүртэл хугацаанд тооцогдоно шүү гэсэн тэр зарчмыг нь оруулж байна гэж бодоод байгаа байхгүй юу. Энэ заалтаар зөв үү, буруу юу. Тэгвэл ингээд сараар нь гээд орчих юм бол би бол насаараа ажиллах юм бол тэтгэвэрт гарахдаа 36 сарын цалинг ямар салбараас үл хамааран авч болох юм байна. Тэгэхдээ мэдээж Засгийн газар журам гаргахдаа тусгай албан хаагч уу. Захиргаа юу, үйлчилгээ юу гээд журман дээрээ бас тусгах л байх л даа. Тэгэхдээ ингэж орвол арай тодорхой болоод хүн бол насаараа ажиллах хамгийн дээд талын хэмжүүрээрээ авна. Дундаас нь орж ажилласан чинь төсөвт гарахын өмнө хувийн хэвшлээс төрийн алба уруу ороод ингээд ажиллах юм бол ийм юм болох юм байна гэсэн юм байх юм уу. Тэгэхдээ та нар боддоо. Байна гэвэл энийгээ ингээд хураалгаад явмаар байна. Огт хэрэггүй тэр журмаар зохицуулчихна гэвэл энэ бас хэрэгтэй юм уу, үгүй юу. Бакей дарга бид хоёр тэгж бодоод байгаа юм. 


А.Бакей: -Энэ дээр бол хуучин зохицуулалтаар тэр 36 сар хүртэл гэдэг нь бол байж байгаа юм байхгүй юу. Энэ оруулж ирсэн төслөөр бол 36 ч байхгүй биз. Тэгэхээр тэр ажилласан сараар нь үржүүлээд гэдэг чинь уг нь орвол зүгээр байгаа юм биш үү гэж. Нямаагийн Энхболд гишүүн. 


Н.Энхболд: -Түрүүчийнхээ шүүмжлэлийг үргэлжлүүлээд эхэлбэл хаах уу, гайгүй юу. Ингэе буцалтгүй тусламж тооцох цалингийн дундаж хэмжээ болон ажилласан хугацаа бусад шалгуур нөхцөлийг тодорхойлсон журам гээд оруулчихъя. Дундаж хэмжээ, ажилласан хугацаа болон бусад шалгуур нөхцөлийг тодорхойлсон журмыг.


А.Бакей: -Нэг удаагийн буцалтгүй тусламж тооцох цалингийн дундаж хэмжээ ажилласан хугацаа мөн үү. 


Н.Энхболд: -Цалингийн хэмжээ болон ажилласан хугацаа, бусад олгох шалгуур нөхцөлийг гэхээр ажилласан хугацаа чинь шалгуур нөхцөлийнх нь нэг болоод явчихна шүү дээ. 


А.Бакей: -За энүүгээр санал хураалт явуулчихвал яасан юм бэ. 


Н.Энхболд: -Нөгөө хуулиндаа байгаа гээд та нар тайлбарлаад байгаа шүү дээ.


А.Бакей: -Алинаар нь санал хураалт явуулахаар болчихов. Сундуйн Батболд гишүүн. 


Сундуйн Батболд: -Энэ ерөөсөө зүгээр ажилласан хугацаа гээд тэр юуны араас дундаж хэмжээ, гэдгийн дараа ажилласан хугацаа болон олгох шалгуур нөхцөл тодорхойлсон журам тэгээд л болоо. Тэд нарын нэмэх юм бол таслал ажилласан хугацаа. Тэр бол илүү тодорхой болох байх. 


А.Бакей: -Энэ саналыг бол Сундуйн Батболд гишүүн, Нямаагийн Энхболд гишүүн, би бас давхар гаргаж байгаа. Энэ саналыг дэмжье гэсэн саналаар санал хураая. 13-13 100 хувь дэмжигдлээ. Ингээд би түрүүн хэлсэн 5 хуулийн төсөл дээр бид нар бас саналаа хуваалцаж байгаа. Өөр хуулиуд дээр тодорхой санал байхгүй бол уг нь багцаар хэлэлцэж байгаа л даа. Өөр зарчмын зөрүүтэй санал гарсангүй шүү дээ. Хамгийн олон жил ажилласан бол тэр чинь дээд талын хугацаа л болно шүү дээ. Та микрофон дээр ярь даа. 


Н.Энхболд: -Энэ хууль гарч байгаатай холбогдуулаад ажил хийж байгаа хүмүүсийн хамгийн их асууж сонирхож байгаа сэдэв нь тэр байхгүй юу. Дээд тал нь 36 хүртэл олгодог байсан. Тэр байхгүй болчихлоо. Тэгээд энэ нь өөрөө нийгэмд ийм уур амьсгал үүсээд энэ Засгийн газрын энэ Их Хурлын ажиллагаанд сөрөг дүн тавихаар ийм зүйлүүд яригдаад байгаа байхгүй юу. 


А.Бакей: -Тэгвэл та зарчмын зөрүүтэй санал гаргачих. 


Н.Энхболд: -Тэгэхээр хаана дээд тал нь 36 байж болно гэдэг санал орох вэ. 36 хүртэл байна уу, яана вэ тэрийгээ бас шалгуур үзүүлэлтээ хийж болно л доо. Эргээд бид нар олон нийтэд тайлбарлахдаа 36 гэдэг чинь алга болоогүй. Дээд хэмжээ гэдэг чинь 36 хэвээрээ байгаа гэдэг үгтэйгээ байх нь бол чухал уу, үгүй юу гэдгээ бодоод байна гэвэл нэг газар орчихоо юу хамаагүй ээ. Тэгж ойлгоод хүмүүс бухимдалтай явбал тэр л биз гэвэл ингээд орхиё. 


А.Бакей: -Батцэрэг гишүүн. 


Н.Батцэрэг : -Саяын санал хураасан томьёоллоор Баярцогт сайдын томьёолж байгаагаар бол 40 жил ажиллах юм бол 40 сартай тэнцэх хэмжээний цалин авч гарна шүү дээ. 36 биш, саяын тайлбараар тэгж ойлгоод сая санал хураалт явлаа шүү дээ. 36 байхгүй юм чинь. 40 жил ажиллавал хэд авах юм бэ. Тэгэхээр бол тэгж тайлбарлаад Засгийн газар журмандаа тэгж тусгах юм байна гээд явбал болж байна шүү дээ. 36 дээд хэмжээ биш юм байна. Дээд хэмжээ бол ажилласан нийт хугацаа юм байна гээд. 


А.Бакей: -Эрдэнэбат сайд нэмж тайлбар хэлье. 


Ж.Эрдэнэбат: -36 сар гэдэг тоо маань өөрөө бас төрийн албан хаагч нарын хувьд бол хамгийн чухал тоо байгаад байгаа шүү дээ. Тэр юугаараа бол төрийн албан хаагч нарт чухал тоо биш болчихоод байгаа юм. Тэгэхээр энэ 32 дээр байгаа үндсэн цалингийн дунджаас нь тооцож 36 сартай тэнцэх нэг удаагийн буцалтгүй тусламж олгоно гэсэн байдлаар орчихвол яадаг юм. Ер нь манай бас Байнгын хорооны гишүүд өөрсдөө …


А.Бакей: -36 сар хүртэлх. 


Ж.Эрдэнэбат: -тооцож 36 сар хүртэлх нэг удаагийн буцалтгүй тусламж олгоно гээд. Тэгээд нэг удаагийн буцалтгүй тусламж тооцох цалингийн дундаж хэмжээ бол ингээд шалгуур үзүүлэлтийг ингээд тогтооно гэсэн байдлаар. Тэгэх юм бол нөгөө 36 гэдэг тоо маань өөрөө хуулиндаа ороод ирчихнэ. Тэгээд тэр салбарынхаа онцлогоос хамаараад 25 жил ажиллаад тэтгэвэртээ гарах ёстой тэр тусгай албаныхан бол 25 жил ажиллаад л 36 сараа авдаг энэ журам ийм байж байвал зүгээр юм болов уу. 


А.Бакей: -Энэ тал дээр бол яах вэ тэр эхний өгүүлбэр дээр 36 хүртэл сарын гэдгийг нэмж тусгавал яасан юм бэ гэсэн санал гарч байх шиг байна л даа. Баярцогт гишүүн энэ дээр тайлбар хэлэх үү. Хоёр дахь өгүүлбэр  дээр шалгуур дээр бид ажилласан хугацааг оруулчихлаа шүү дээ. 


С.Баярцогт: -Тийм ээ. Би тэрийг дэмжиж байна. Энэ журман дээр нь бол 36 сараар хийсэн юмаа. Тэгээд өөрөө болохоор ингээд журам гарчихсан. Тэгээд би одоо өөрт чинь авч ирж үзүүлэх гэж байна. Өмнөх журам чинь угаасаа хүчин төгөлдөр үйлчилж байгаа шүү дээ. Батболд гишүүн өнөө өглөө ямар хөл дээрээ боссон юм болоо. Яг адилхан юм яриад байгаа мөртөө уурлаад тайлбарлаад байх юм. Таны саналыг дэмжиж байна шүү дээ. Буруу тайлбарлаагүй. Журман дээр нь 36 сар гээд хийчихсэн байгаа. 


А.Бакей: -Эрдэнэбат гишүүний гаргасан саналаар үндсэн цалингийн дунджаас нь тооцож гэсний дараа 36 сар хүртэл гэж нэмэх. Энэ саналыг Сундуйн Батболд гишүүн гаргасан. Нямаагийн Энхболд гишүүн. 


Н.Энхболд: 36 сар хүртэл гэхээр найруулгын хувьд тийм болоод байна. Дундаж орлогоос нь тооцоод 36 хүртэлх сарын орлоготой тэнцэх гэж байвал арай эвтэйхэн биш үү. 36 сар хүртэлх сарын орлоготой тэнцэх. 


А.Бакей: -Ийм байдлаар ойлгоод. 


Н.Энхболд: -Үндсэн цалингийн дунджаас нь тооцож гээд биччихсэн байгаа шүү дээ.  


А.Бакей: -Үндсэн цалингийн дунджаас нь тооцож цалингийн хэмжээтэй тэнцэх гэсэн утгаар. Ийм байдлаар ойлгоод саяны саналаар санал хураалт явуулъя. 13-11 энэ санал дэмжигдлээ. Ингээд өөр зарчмын зөрүүтэй санал гараагүй учраас эдгээр саналыг тусгаад Байнгын хорооны гишүүдийн хэлсэн саналыг тусгаад санал дүгнэлтийг Төсвийн байнгын хороонд хүргүүлье. Энэ асуудлыг Төсвийн байнгын хороонд Сундуйн Батболд гишүүн танилцуулна. 

Гурав дахь асуудалд оръё. 
Нийтийн сонсголын тухай хуулийн төсөл байгаа. Ажлын хэсэгт баярлалаа. Хууль санаачлагчийн илтгэлийг Монгол Улсын Ерөнхийлөгчийн Хүний эрх, хуулийн бодлогын зөвлөх Өнөрбаяр танилцуулна. 

Ч.Өнөрбаяр: -Улсын Их Хурлын Төрийн байгуулалтын байнгын хороон дарга эрхэм гишүүд ээ, 

Монгол Улсын ерөнхийлөгчөөс санаачлан боловсруулсан ухаалаг төрийн хүрээнд боловсруулж буй Нийтийн сонсголын тухай хуулийн төслийг та бүхэнд танилцуулъя. Төрийн шийдвэр боловсруулах, хэлэлцэн батлах, хэрэгжилтийг нь хянах бүхий л ажиллагаанд иргэд оролцож үзэл бодлоо чөлөөтэй илэрхийлэх шийдвэрт саналаа тусгах боломж нөхцөлийг бүрдүүлэх нь Монгол Улсын Үндсэн хуульд заагдсан төрийн үйл хэрэгт иргэд шууд оролцох үндсэн зарчмыг бүрдүүлэх учиртай юм. Гэвч бодлого, боловсруулах болон шийдвэр гаргах үйл ажиллагаан дахь иргэдийн оролцоо дутагдалтай байгаа өнөөдрийн эрх зүйн орчин хангалгүй байсаар өдий хүрчээ. 

Иймд Улсын Их Хурлын хууль тогтоох болон хяналт тавих мөрдөн шалгах чиг үүргийн хүрээнд төдийгүй хуулиар эрх шилжүүлсний үндсэн дээр хууль санаачлагч, төрийн байгууллага албан тушаалтан нутгийн өөрөө удирдах байгууллагаас хэм хэмжээ тогтоосон акт болон нийтийн эрх ашгийг хөндсөн шийдвэр гаргах, хуульд заасан хяналтын чиг үүргээ хэрэгжүүлэх үйл ажиллагаандаа сонсгол зохион байгуулах эрх зүйн орчныг бүрдүүлэх зайлшгүй шаардлагатай байгаа юм. Иймд уг хуулийн төсөлд хууль тогтоох ерөнхий хяналтын, төсвийн хяналтын,  томилгооны, мөрдөн шалгах, захиргааны, орон нутгийн  гэсэн нийт 7 төрлийн сонсголыг явуулахаар тусгалаа. 

Уг хуулийн төслийг баталснаар хууль тогтоох болон төрийн шийдвэр гаргах үйл ажиллагаанд иргэний оролцоог хангах иргэд төрөөс гарах шийдвэрийн талаар өөрийн санал бодлоо илэрхийлэх шийдвэрт нөлөөлөх эрх зүйн үндэс бүрэлдэж төр иргэний хооронд мэдээллийн эргэх холбоо үүсэж иргэдээс төрд итгэх итгэл нэмэгдэх бөгөөд үүний үр дүнд хууль болон нийтээр дагаж мөрдөх хэм хэмжээ тогтоосон актын үр дүн чанар сайжирч нийтээр түүнийг дагаж мөрдөхөд эерэг хандлага гарна гэж үзэж байгаа юм. 

Иймд Улсын Их Хурлын эрхэм гишүүд та бүхэн энэхүү хуулийн төслийг холбогдох журмын дагуу хэлэлцэн шийдвэрлэж өгөхийг хүсье. 

Анхаарал тавьсан явдалд баярлалаа. 

А.Бакей:-Өнөрбаяр зөвлөхөд баярлалаа. Хуулийн төсөлтэй холбогдуулж асуух асуулттай гишүүдийн нэрийг авъя. Нямаагийн Энхболд гишүүнээр асуулт тасаллаа. Нямаагийн Энхболд гишүүн асуулт асууя. 

Н.Энхболд: -Энэний түрүүчийн Байнгын хороон дээр бид нар бас нэг ярилцаж эхлэх гэж байгаад тэгээд энэ бол бас Үндсэн хууль бусад хууль тогтоомжтой уялдуулах шаардлага гарч магадгүй хууль юм байна. Тэгэхээр улс төрийн намууд бүлгүүдийнхээ хурлаар хэлэлцэж байгаад хэлэлцэх эсэхээ шийдье гэж түр хойшлуулсан байсан. Ардчилсан намын бүлэг дээр яриад хэлэлцэх эсэхийг нь ярья гэсэн юм билээ. Манай бүлэг дээр ярьсан талаар би бас танилцуулга хийнэ. Эвслийн бүлэг маань чухам энэ асуудлаар тэр үед ярьж байснаараа бүлэг дээрээ ярьж ямар нэгэн байдлаар санал бодлоо нэгтгэцгээсэн үү гэдгийг нэгдүгээрт лавлаж асуумаар байна. 

Хоёрдугаарт түрүүчийн хурлаар бид нар ярьж байх үед би бас Өнөрөө зөвлөхөөс асууж байсан санаж байна. Нэг том зүйл байгаа юм. Бусад юмнуудыг бол явц дунд ярилцаад хийгээд яваад байж болох байх гэж үзэж байгаа. 

Энэ мөрдөн шалгах сонсгол гэдэг асуудал бол их ойлгомжгүй бөгөөд миний бодож байгаагаар сүүлд нь бид нар манай бүлэг дээр ярьснаар бол манай бүлгийн үзэж байгаагаар Үндсэн хуультай зөрчилдөх ийм зүйл энэ дотор байна гэж үзэж байгаа юм. Энэ хууль нь ч өөрөө дотроо зөрчилтэй томьёологдсон юмнууд байгаа. Яг энэнтэй холбоотой юман дээр ярьж байна. Жишээ нь 5.1 байна. 5.1.1 нийтийн сонсгол гэж юу юм бэ гэдгийг. Энэ хуулиараа тодорхойлохдоо хууль болон захиргааны хэм хэмжээний акт тогтоох энэ хуульд заасан бусад асуудлаар шийдвэр гаргахын өмнөх шатанд төрийн байгууллага, албан тушаалтан эрх хууль ёсны ашиг сонирхол нь хөндөгдсөн. 

Эсвэл тухайн асуудлаар иргэн хуулийн этгээд мэргэжлийн шинжээчдээс мэдээлэл авах санал, сонсох олон нийтийн оролцоог хангах ажиллагааг хэлнэ гэж байгаа нийтийн сонсгол гэдэг нь өөрөө. Мэдээлэл авна санал сонсоно, олон нийтийн оролцоог хангана. Энэ хуулийн 10.2 дээр мөрдөн шалгах сонсгол гэдэг дээрээ мөрдөн шалгах сонсголыг олон нийтийн санаа бодол, нөгөө сонсгол гэдэг шүү дээ. Сонсгол гэдэг тодорхойлолтоо би сая хэлчихсэн. Сонсголыг олон нийтийн санаа бодлыг түгшээсэн хууль зүй улс төр эдийн засаг нийгмийн тодорхой асуудлыг тодруулахаас гадна Улсын Их Хурлын гишүүн болон Улсын Их Хурлаас томилогдсон албан тушаалтны хууль зөрчсөн эсэхийг тогтоох зорилгоор зохион байгуулна гэж байгаа юм. Тэгээд шүүн таслах үйл ажиллагаа явуулна гэдгийг яг юу гэж ойлгодог юм бэ, Өнөрөө зөвлөхөө. 

Энэ бол хууль зөрчсөн эсэхийг тогтоох асуудал гэж ойлгодог юм уу, эсвэл одоо тэр мэдээлэл авах сонсох зэрэг асуудлыг хэлдэг юм. Тэгээд бид нарын ойлгож байгаагаар шүүн таслах үйл ажиллагаа гэдэг бол хууль зөрчсөн эсэхийг тогтоох л асуудал. Яг энэ талаас нь аваад үзэхээр энэ мөрдөн шалгах сонсгол гэдэг ажлын маань зорилго нь өөрөө Монгол Улсын Үндсэн хуулийн 49.2, 47.2 шиг санаж байна. Энэ заалтуудтай үндсэндээ зөрчилдөж байгаа юм. 49.2 дээр хэн боловч тэр дотроо Улсын Их Хурлын гишүүн шүүгч, шүүн таслах үүрэг хэрэгжүүлэхэд нь хөндлөнгөөс нь оролцож болохгүй гээд заасан байгаа. Үндсэн хуулийн гол үзэл санаа бол шүүн таслах шүүх ажиллагааг зөвхөн шүүх л хийнэ гээд заасан байгаа. Энэ ийм зөрчилтэй ойлголтууд. 

А.Бакей: -1 минут.

Н.Энхболд: -Тэгээд энэ нь өөрөө улс төрийн маш том дүгнэлтүүд уруу чирэх гээд байгаа юм л даа. Буруу зөвийг нь асуудлаа яаж тайлбарлаж байгаагаас хүмүүс  ойлгох байх. Гэхдээ энүүгээр бол Улсын Их Хурал шүүхийн ажилтай адилхан үйл ажиллагаа явуулдаг болох нь байна шүү дээ. Энэ зөв юм уу, буруу юм уу. Хамгийн гол зангилаа асуудал энэ дотор байна. Бусад зүйлүүд дээр бол би өнөөдөр их олон юм яриад яах вэ. Анхны хэлэлцүүлэг хийх үеэр бол манай бүлгээс гарсан заалт бүрээр нь энэ нь хоорондоо ингэж уялдахгүй байна. Энэ нь тэр хуультай зөрчилдөж байна гэсэн зөндөө олон зүйлүүд байна. Тэрүүгээр зарчмын зөрүүтэй саналууд гаргаад хуваагаад явах байх гэж бодож байна. Гол санаа зовоосон асуудал байна. Би бас энэ дээр бусад намын бүлгүүд байр сууриа илэрхийлээсэй гэж ингэж бодож байна. Хэлэлцэх эсэх ярих үед ч гэсэн. 

А.Бакей: -Энэ хуулийг эвслийн бүлэг хэлэлцсэн үү, үгүй юу гэж асууж байх шиг байна. Хариулт өгөх үү та. 

Н.Батцэрэг: -Энэ хуулийн төслийг бүлэг дээрээ хэлэлцсэн. Зөвлөх Өнөрбаяр ирж төсөлтэй холбоотой тайлбараа хийсэн. Түүний дотор энэ мөрдөн шалгах сонсголын тухай гэсэн гишүүд нэлээд эргэлзэж байгаа. Тэр хүрээнд бас нэлээд тайлбар авсан. Хэлэлцүүлгийн явцад бол дахин тодруулах зүйлүүд байна. Мөрдөн шалгах явц хийхдээ одоо тэр эрх мэдэл нь хэрэв цагдаа хуулийн байгууллагуудын эрх мэдэлтэй хил хязгаараа яаж давхцуулахгүй байх юм бэ гэдэг дээр бас нэлээд бүрэн дүүрэн итгэл үнэмшилтэй тайлбар аваагүй. Ойлголцсон зүйл бол хэлэлцүүлгийн явц дээр бол тэр мөрдөн шалгахтай холбоотой эрх мэдлийг хэрэгжүүлэх тэр зүйлүүд дээр нь нэлээд нухацтай тал талаасаа ярьж хандах ёстой юм байна гэсэн ийм ойлголттойгоор төслийг дэмжих нь зүйтэй гэж үзэцгээсэн. 

А.Бакей: -Өнөрбаяр зөвлөх хариулъя. 

Ч.Өнөрбаяр: -Энхболд гишүүний асуултад хариулъя. Тэгээд ер нь бол хоёр бүлэг дээр ярьсан. Ардчилсан намын бүлэг дээр бас хуулийн төслийг зарчмын хувьд дэмжсэн байгаа. Тэгээд яах вэ энд бас нэг буруу ойлголцсон зүйл байхыг үгүйсгэхгүй. Энэ сонсгол гэдэг маань үнэхээр Энхболд гишүүний эхний асуудаг шиг тэр хуулийн нэр томьёо тайлбарласан шиг төр өөрөө шийдвэр гаргахын тулд зөвхөн төрийн албан тушаалтнуудын мэдээллээр биш нэг талын мэдээллээр биш нөгөө талд нь мэргэжилтнүүд судлаачид иргэдийг бас ажиглагчаар оролцуулж байгаад шийдвэр гаргадаг тэр хэлбэрийг хэлж байгаа юм цаад санаа нь. Энэнд бас мөрдөн шалгах сонсгол бас энэ хүрээнд л байна. 

Мөрдөн шалгах сонсголын нэг онцлог байдаг зүйл нь бол илүү гэрчийг оролцуулдаг, нөгөө нотлох баримттай холбоотой асуудлуудыг авдаг учраас илүү нарийн дэг процессоор явдаг учраас тэнд нэг жоохон онцлог журмууд үйлчилдэг юм билээ. Тэгэхдээ энэ мөрдөн шалгах сонсгол гэдэг бол сонсголын төрөл болохоос биш яг шүүх эрх мэдэл дээр хэрэгждэг шүүн таслах үйл ажиллагаа ерөөсөө огт биш. Тэрийг бид нар хуулиндаа уг нь оруулж өгсөн санаатай. Өөрөөр хэлбэл мөрдөн шалгах сонсгол дээр хэлэлцсэн асуудлыг бол шүүх дээр авч хэлэлцэхгүй. Тэр дүгнэлтийг шүүх дээр үнэлэхгүй гэсэн үг. Гэмт хэргийн шинжтэй ч гэдэг юм уу. Тэрийг бол хуулийн 26.8-д бол хаасан байгаа. Бусад улсад ч ийм байдаг. Үүний гол зорилго нь шүүх эрх мэдлийн байгууллага бол гэм бурууг тогтоодог. 

Үнэхээр таны хэлснээр үндсэн хуульд байгаа гэм бурууг гагцхүү шүүх л тогтооно. Гэм бурууг тогтоох ажиллагаанд хуулийн байгууллагын процесс явдаг. Энэ бол эрүүгийн байцаан шийтгэх. Энэ процесс бол энэ мөрдөн шалгах ажиллагаанд огт хамаарахгүй ээ. Дээрээс нь тэнд бол оногдуулж буй шүүхийн хариуцлага гэдэг бол мэргэжлийн үүднээс ярих юм бол энэ бол хууль зүйн хариуцлага ногдуулах гэж байгаа асуудал. Энд яригдах гэж байгаа асуудал бол Улсын Их Хурал дээр буюу парламент дээр яригддаг учраас Улсын Их Хурлаас томилогддог албан тушаалтнуудаар илүүтэй улс төрийн хариуцлагад тооцох гэж байгаа холбоотой асуудал. Энэ бол хуулийн зөрчилтэй холбоотой шүү. 

Гэмт хэргийн асуудал нь бол эрүүгийн хуулиараа явна. Шүүхийн процессоор явна. Шүүхийн процессоор явж байгаа тохиолдолд мөрдөн шалгах сонсголыг хийж явуулж болохгүй гэж хуулийн 10.5 дээр хориглосон байгаа. Тэгэхээр ийм учиртай. Энэний эцсийн үр дүн нь юу вэ гэхээр улс төрийн хариуцлага тухайн албан тушаал дээр тооцох уу, үгүй юу гэдэг асуудлыг л ярих тийм үр дагавартай юм. Зүгээр би хууль санаачлагчийн тал дээр зөвлөлдөөд хууль бол өмнөх оны 7 сард өргөн баригдсан байсан. Тэгээд хууль санаачлагч буюу Ерөнхийлөгч дээр энэ талаар санал солилцоод ерөнхийдөө Улсын Их Хурлын гишүүний асуудлыг бол орхиж болох юм байна хэлэлцүүлгийн явцад. 

Парламентын хяналтыг нь нөгөө гол сонсголын маань зорилго, парламентын хяналтыг бэхжүүлэх гэж байгаа Улсын Их Хурал өөрөө үнэхээр ард түмний төлөөлөл гэдэг утгаараа шийдвэр гаргадаг байх үүднээс хийх гэж байгаа учраас энэ Улсын Их Хурлаас томилогдсон албан тушаалтнуудаар явуулдаг тэр чиглэлд нь явъя гэдэг тийм ойлголцолд хүрсэн байгаа. Яг төслийг өргөн барьснаас хойших нэг өөрчлөлт бол. Дээрээс нь би бас хэллээ. Ерөнхийдөө өнөөдөр Их Хурал дээр хууль хэлэлцэх, бодлого ярихад бол гол явж байгаа процесс бол холбогдох салбарын сайдын ч юм уу яамны газар хэлтсийн дарга нар нь байлцаад л тэд нарын өгч байгаа мэдээлэл дээр суурилж шийдвэр ихэнхдээ гаргаад байгаа учраас тэрэн дээр бол мэдээллийн альтернатив болгоё гэсэн зорилготой сонсгол хийгддэг юм билээ. 

Нөгөө талаас хэлэлцүүлгээс бол их ялгаатай. Хэлэлцүүлэг бол хүн бүр дураараа ярьдаг бол яг сонсгол бол яг сонсгол зохион байгуулагчаас явсан дэгийн дагуу явагддаг. Тэнд хүн бүр дураараа ярихгүй. Тэгээд нарийн процесстой явдгаараа бол ялгаатай. Ердийн нээлттэй хэлэлцүүлгээс ялгаатай байдаг гэдгийг хэлэх байна. Тэгэхээр бол энэ ойлголтын зөрүүг гаргаад явахад бол хуулин дээр бол болохгүй зүйл байх. Энэ бол шүүх эрх мэдлийн үйл ажиллагаанаас тусдаа шүү гэдгийг хэлье. 

А.Бакей: -Гишүүд асуулт асууж дууслаа. Одоо хэлэлцэж байгаа хуулийн төсөлтэй холбогдуулж саналтай гишүүд нэрээ өгье. 

Цог даргаар саналтай гишүүдийг тасаллаа. С.Дэмбэрэл гишүүн.

С.Дэмбэрэл: -Энэ хуулийг бол би дэмжиж байгаа юм. Тэгээд би бас танин мэдэхүйн чанартай юм асуух гээд байна л даа. Энэ талаар сонсголын талаар хэчнээн улс орны ямар сонсголын хэлбэрүүдийг судалсан гэдэг тал дээр хаанаас материал унших материал энэ тэр юм байвал одоо өгчихмөөр байна. Энэ дээр ингээд харахад би жишээлбэл би зүгээр Америкийн Конгрессын сонсголыг харж байхад бол сонсголын төрлүүд гээд нэгдүгээрт нь бол хуулийн сонсгол гээд, хоёрдугаарт хяналт, шалгалтын сонсгол, гуравдугаарт нь бид нарын ярьж байгаа инвестик Монголоор мөрдөн шалгах гэхүү, тэр сонсгол. Дөрөвт нь батлах, тавд confirmation  earing, зургаад нь газар дээр нь очиж сонсгол хийх гэсэн. 

Энэ зургаан сонсгол гэхэд Америкийн конгрессын юунд байна л даа. Бусад улс Европын улс орнуудад иймэрхүү юм байдаг. Тийм ээ бодвол байдаг байхаа. Монгол дээр бид нар чинь 7-г оруулж ирээд байгаа байхаа . Тэгэхээр энэ мэтийн юмнуудыг бас нэг хооронд нь харьцуулаад ийм цаашдаа ингэж хийвэл зүгээр байх. Тэгээд саяын миний дурдсан энэ сонсголын төрлүүд энэ бүхнийг хуулин дээрээс суутгах их сайн тусгах ёстой юм байгаа юм. Тэрний дараа энэ сонсголоо хаах тэгээд бас нэг процедурууд байна даа. Жишээлбэл одоо депозишин гээд энэ мэтийн зүйлүүдийг нь энэ хуулиндаа сайн тусгаад их тодорхой болгоод өгчихвөл яг яаж явагдах юм. Энэ ингээд явуулчихвал зүгээр байхаа гэсэн ийм бодолтой байна. 

Н.Энхболд: -Энэ миний яриад байгаа тодруулах гээд байгаа зүйлүүд эргэлзсэн асуултуудыг нь бол зөвхөн ганц миний санал биш манай бүлэг дээр ярьсан зүйлүүдийг би нэгтгээд ярьж байгаа юм шүү гэдгийг эхний ээлжинд зориуд цохож тэмдэглэх хэрэгтэй байна. Яагаад гэвэл түрүүн би хэлсэн. Хэрэв энэ хууль яг энэ байгаагаараа цаашаа ингээд байвал өөрөө улс төрийн үр дагавар дагуулах Үндсэн хууль бусад хуультай зөрчилдөх байдалд хүрэх учраас яах аргагүй бүлгээр хэлэлцэж байж улс төрийн шийдвэр гаргаж байж цааш нь явуулах тухай асуудал байсан. Сая Өнөрөө зөвлөх хэлж байна. Мөрдөн шалгах сонсголтой холбоотой асуудлуудаар тэр гишүүнийг нь болих тухай ч байдаг юм уу. Эсвэл энэ бол зөвхөн Улс төрийн хариуцлага тооцохтой холбоотой асуудал энэ тэр гээд юм ярилаа. 

Бид бол Их Хурлын гишүүний тухай сонсох гэж байгаа тэрийг мөрдөх гэж байгаа учраас энэ хууль байж болохгүй гэж ярьж байгаа хэрэг биш. Ерөөсөө мөрдөх шалгах тэгээд дээр нь энэ 10.2-т заасан байгаа өөрөө тэр хууль зөрчсөн эсэхийг тогтоох ийм үйл ажиллагаа гэдгийг нь бол Үндсэн хуулийн зөвхөн шүүхэд олгогдсон эрхийг эрхтэй зөрчилдсөн тийм заалт байна гэж үзэж энэ асуудлуудыг үзээд байгаа юм. Гишүүнтэй ч холбоотой юм биш. Тэгэхээр сая бас хэлж байна. Энэ бол улс төр. Улс төрийн хариуцлага тооцох тухай асуудал байгаа юм гэж. Хэрэв зөвхөн улс төрийн хариуцлагын тухай ярьж байгаа бол тэр шүүхийн тухай асуудал жишээ нь 10.6 энэ тэр бол байх ёсгүй байх л даа. 

Яагаад гэвэл улс төрийн үзэл бодлынхоо төлөө шүүхэд хянан шийдвэрлэх үйл ажиллагаа явагдаж байна гэж өнөөдөр Монгол Улсад байхгүй шүү дээ. Тэгэхээр энэ заалт бүхэлдээ алга болох гэх мэтчилэн ийм зарчмын хувьд мөрдөн шалгах сонсгол гэдэгтэй нь холбоотой их өөр болж байж энэ хууль цаашаа явах юм байна гэж. Явж болох юм байна гэж ойлголоо. Тийм учраас би бол жишээ нь хувьдаа яах вэ хэлэлцэх эсэхийг нь дэмжиж болох юм гэж үзэж байна. Манай бүлэг дээр бол нөгөө хоёр бүлгийн байр суурийг сонсож байгаад бүлгийн албан ёсны дүгнэлт гарна гэсэн байдалтай байгаа. Тэгээд сая хоёр бүлэг байр сууриа Бакей даргатай ярьсан Ардчилсан намын бүлэг бас энийг ярьсан юм билээ. Тэгэхдээ одооны дэмжинэ гэж байгаа бол хэлэлцэх эсэхийг нь дэмжинэ гэдэг ийм л зарчмаар ойлгож байна. 

Цаашдаа яваад хэрэв бид нарын ярьж байгаа адилхан санаа зовж байгаа энэ зүйлүүд явц дундаа өөрчлөгдөөд илүү боловсронгуй болоод гэдэг юм уу хасагдаад явна гэвэл хэлэлцэх эсэхийг нь би бол жишээ нь хувьдаа дэмжиж болж байна. Эцсийн дүн бүлгээс гараагүй байгаа гэдгийг хэлье. Дээр нь нэмээд хэлэхэд дотор нь энэ хоорондоо уялдаа холбоогүй юмнууд бас зөндөө их байгаа. Түрүүн би хоёрхон юм дурдсан. Сонсголын тухай тодорхойлолт нь нэг. Гэтэл нөгөө мөрдөн шалгах сонсголынх нь зорилго өөр гэх мэт. Энэн шиг юм бол зөндөө олон бий. Манай бүлэг дээр ч энэ талаар манай ажлын хэсэг дээр ярьсан. Дээр нь энэ төрийн бус байгууллагуудаас бас яг энэ асуудлуудаар нэлээд олон төрийн бус байгууллагууд орсон.

Тийм хэлэлцүүлгээс ирсэн санал юмнууд бол ерөнхийдөө бид нарын одоо эргэлзэж байгаа адилхан эргэлзсэн тавьж байгаа асуудлуудыг адилхан тавьсан энэ нь болохгүй гэдгийг энэ нь болохгүй гэж хэлсэн. Ийм юмнуудыг нь засаж залруулах ёстой гэсэн ийм саналууд ирсэн байна лээ. Хэрэв хэлэлцэх эсэхийг нь Байнгын хорооноос шийдээд Их Хурлаар шийдээд явбал тэгээд ярих юм зөндөө ихтэй ийм хууль байгаа гэдгийг хэлэх байна. 

А.Бакей: -Батцэрэг гишүүн саналаа хэлье. Сая гишүүдийн санал хэлж байгааг харахад бол бас бүлгүүд дээр бол хуулийн зарим бүлэг зүйл заалтуудтай холбоотой асуудлаар нэлээд ойролцоо саналууд гарч байсан юм болов уу гэхээр харагдаж байна. Манай бүлэг дээр ч гэсэн мөрдөн шалгах сонсголтой хэсэг дээр нь бол гишүүд нэлээд эргэлзэж нэлээд одоо нухацтай хандах зүйл байна шүү гэдэг маягаар хандаж байсан. Яг нарийн дээрээ процесс талаас нь аваад үзэхэд бол парламент дээр мөрдөн шалгах үйл ажиллагаа явуулах гэрчийг дуудаж байцаах нотлох баримт цуглуулах гээд ингээд ийм эрх мэдлүүд хэрэгжүүлэхээр байгаа юм. Тэгээд энэ эрх мэдлүүд нь Үндсэн хуультай зөрчилдөх үү, үгүй юу. За үгүй байдаг юмаа гэхэд бусад хууль хяналт, шүүхийн процессод явах үйл ажиллагаатай яаж тэр эрх мэдлийн хил хязгаарыг тогтоох юм энэ тэр гээд бас бүрэн итгэл үнэмшилтэйгээр харж чадахгүй тийм зүйлүүд харагдаад байгаа юм. 

Энийг бол яах аргагүй хэлэлцүүлгийн явцад бол нэлээд сайн нухацтай ялангуяа энэ чиглэлийн хуульчид мэргэжлийн хүмүүсийг татан оролцуулж тэгж байж ялангуяа мөрдөн шалгах сонсголтой холбоотой асуудлууд дээр нь шийдвэр гаргаж явахаар юм билээ гэж ярьцгаасан. Ингэж харагдаж байгаа. Яг ийм бодолтойгоор хэлэлцэх эсэхийг нь бол дэмжээд явъя. Хэлэлцүүлгийн шатанд бол дахиад ярих юм бий гэсэн ойлголттой байна. 

А.Бакей: -Цог гишүүн. 

Л.Цог: -Баярлалаа. Би бол дэмжиж байгаа юм. Энэ хариуцлага гээч юм бид нараас эхлэх ёстой. Төрийн тэргүүнээс эхлэх ёстой гэж ерөнхийд нь бодох юм бол энэ механизм Монголд дутаж байсан юм. Энэ олон улсын практикт байдаг. Байхдаа тун чухал хэрэгтэй ийм мэдээ. Үүнээс одоо бид болгоомжлох хэрэггүй гэж бодож байгаа. Харин зөв гарах үүднээсээ бодох юм байна гэдгийг бол би ойлгож байна. Манайхан хуулиа энэ бол жинхэнэ мэргэжлийн мэдлэг шалгах хууль л даа. Нуух юм байхгүй. Тэгэхээр зэрэг жоохон төөрч байгаа юм нэлээд байна. Нэгэнт олон улсын жишиг байгаад үр дүнгээ өгч байгаа ийм юмыг бид өөрийн орондоо хэрэглэхдээ харин ч хэрэгтэй гэж бодож байгаа. Би бол 100 хувь дэмжиж байна. Мэргэжлийн биш учраас ойлголтын зөрүү нэлээд байна. Түрүүн Энхболд гишүүн хэллээ. Хүний үйлдлийг тогтоох гэж ярьж байна. Тэгэхдээ үйлдлийг бол хэн ч тогтоож болно шүү дээ. Ганц хууль зөрчсөн эсэхийг гэсэн. Тэрийг хэн ч тогтоож болно. Тэр тусмаа Их Хурал яагаад болдоггүй юм, болно. 

Нэг зөрүүтэй юм бол хүний гэм бурууг зөвхөн шүүх тогтооно. Энэ бол эрүүгийн хариуцлагын тухай ярьж байгаа. Тэрнээс биш ёс суртахууны хариуцлага, улс төрийн хариуцлага энэ чинь бүгд байх л ёстой юм шүү дээ. Энэнээс болгоомжлох хэрэггүй болов уу гэж би бодож байна. Тэгэхдээ ахиж ярья. Ойлголтын зөрүү байгаа юм байна. Танай намынхан энд ахиж намынхаа бүлгээр ярина гэвэл энэ чинь батлах, бид нар дэмжиж болохгүй байх нь байна шүү дээ. Тэгэхээр гэм бурууг тогтооно, зүгээр хууль зөрчсөн сахилга тогтооно гэдэг бол хоёр өөр юм байгаа юм. Тэс өөр юм, энд огт хамаагүй. Харин ч одоо бид нар биенийгээ хардаж сэрдэхийн оронд энийгээ ялгаад явбал цаашдаа ч гэсэн хүнд ч гэсэн хэрэгтэй байх гэж бодмоор байгаа байхгүй юу даа. Харин түрүүн Өнөрөө зөв юм ярилаа. Бид хир ухаарч байгаа юм бэ дээ. 

Эрүүгийн процессоос ялгаагүй зүйлийг бас хэллээ шүү дээ. Шүүхээс ялгаатай юмыг хэллээ. Энийг сайн ухаарах юм бол болохгүй юм ерөөсөө биш. Ийм утгаараа дахиж ойлголтын зөрүү бол гаргаад энийг дэмжих нь зүйтэй гэж бодож байгаа юм. Ялгааг нь бол би сайн ойлгож байна. 

А.Бакей: -Ингээд хуулийн төсөлтэй холбогдуулж гишүүд саналаа хэлж дууслаа. Одоо санал хураалт явуулна. Санал хураалтын томьёоллыг танилцуулъя. Нийтийн сонсголын тухай хуулийн төслийг хэлэлцүүлэх нь зүйтэй гэсэн саналаар санал хураалт явуулна. Энэ саналыг дэмжиж байгаа гишүүд саналаа өгье. Санал хураалт явагдаж байна. 14-9 дэмжих нь зүйтэй гэж үзлээ. 

Байнгын хорооны санал, дүгнэлтийг нэгдсэн чуулганд Цог гишүүн танилцуулах байх. Та танилцуулах уу. 

Нөгөө Эрдэнэбат бүлгийн дарга маань яасан тал бий шүү дээ. Энийг техникийнхэн нягтлах хэрэгтэй шүү. Цог гишүүн Байнгын хорооны санал, дүгнэлтийг та танилцуулна. Ингээд эрхэм гишүүдэд баярлалаа. Өнөөдрийн Байнгын хорооны хуралдаан өндөрлөлөө. 

Дууны бичлэгээс буулгасан:

